
Buyuklar avlodining tafakkur kuchi, ijodiy quvvati hech qachon 
soʻnmagan. Ilm istagida yongan yuraklar koʻp boʻlgan. Ammo 
imkoniyat va sharoit, oʻzini namoyon etishi uchun maydon yetarli 
emasdi. 

Davlatimiz rahbari Prezidentlik faoliyatining ilk kunlarida ilm-
fanni yangi bosqichga koʻtarish kun tartibidagi masalalardan biri 
ekanini taʼkidladi. 2016-yilning 30-dekabr kuni mamlakatimizning 
yetakchi ilm-fan namoyandalari bilan uchrashuvidan soʻng biz — 
olimlarda fanimiz kelajagiga umid uygʻongan, bir muddat eʼtiborsiz 
qoldirilgan soha rivojiga ishonch paydo boʻlgan edi. Oradan 7-8 yil 
vaqt oʻtib, amaliyotda bu umidlar kutilgandan ham koʻproq va yuqori 
darajada roʻyobga chiqayotganiga guvoh boʻlib turibmiz. Fanlar 
akademiyasi institutlari tiklangani, yangi oliy taʼlim muassasalari, 
xorijiy universitetlar filiallari ochilgani, akademiklar faoliyatining har 
tomonlama qoʻllab-quvvatlanayotgani fikrimiz dalilidir. 

Bozor ishtirokchilari teng va 
adolatli qoidalar boʻyicha oʻynashga 
majbur, sogʻlom raqobatga dosh bera 
olganlargina katta maydonda oʻrnini 
saqlab qoladi. Bu dunyodagi eng 
nufuzli iqtisodiy tuzilma — Jahon 
savdo tashkilotiga aʼzo boʻlishning 
asosiy shartlaridan biridir.

Dunyo iqtisodiyotida oʻz oʻrnini 
tobora mustahkamlab, hatto asosiy 
figuraga aylangan, jahon savdosining 
99 foizini tashkil etayotgan yirik 

xalqaro tashkilot haqida bejiz gap 
boshlamadik. Keyingi yillarda 
Oʻzbekiston bu tashkilotga aʼzo 
boʻlishga intilayotgani, shu yoʻlda 
aniq vazifalarni oldiga qoʻygani 
fonida oddiy odamlar ham tez-tez JST 
haqida eshitmoqda. Mamlakatimiz 
2026-yilda Jahon savdo tashkilotiga 
aʼzo boʻlishni maqsad qilgani 
harakatlarni yanada faollashtirib 
yubordi. 

Uchrashuv avvalida davlatimiz rahbari 
nutq soʻzlab, bu boradagi asosiy maqsad va 
natijalarni koʻrsatib oʻtdi.

— Tadbirkorlikni rivojlantirish — biz 
uchun strategik vazifa. Bizning tayanchimiz 
ham, suyanchimiz ham, eng katta kuchimiz 

ham shu sohada mujassam. Shu bois, 
tadbirkorlarni qoʻllab-quvvatlash markazdan 
tortib eng quyi boʻgʻingacha — barcha 
rahbarlarning kundalik ishi boʻlishi shart. 
Ayniqsa, joylarda hokimlar har bir tadbirkor 
bilan koʻproq muloqot qilib, korxonalarga 

borib, ularning dardi bilan yashashi kerak. Biz 
katta iqtidor egalari boʻlgan biznes vakillarini 
asrab-avaylashimiz zarur. Ular biz uchun juda 
qadrli insonlar, — dedi Shavkat Mirziyoyev. 

Ushbu j iha tdan  ke l ib  ch iq ib , 
Oʻzbekiston Respublikasi Prezidenti 

huzurida Tadbirkorlikni qoʻllab-quvvatlash 
boʻyicha jamoatchilik kengashi tuzilgan. 
Bu kengash davlat va tadbirkorlar oʻrtasida 
koʻprik boʻlib, aniq takliflarni bildirib 
kelmoqda. Joriy yilning oʻzida tadbirkorlar 
faoliyati uchun gʻoyat muhim boʻlgan  

5 ta qonun, 101 ta farmon va qarorlar qabul 
qilindi.

Soʻnggi yillarda iqtisodiyotimizda 
pul koʻpaydi. Bu investitsiya loyihalarini 
barqaror moliyalashtirishga asos boʻlmoqda. 
Jumladan, korxonalarning banklardagi 

mablagʻlari 20 trillion soʻmga oshib, 107 
trillion soʻmga, aholi omonatlari 25 trillion 
soʻmga koʻpayib, 105 trillion soʻmga 
yetgan.

MAMLAKATIMIZ IQTISODIYOTI TAYANCHI BO‘LGAN 
TADBIRKORLIKNI RIVOJLANTIRISH – MUHIM STRATEGIK VAZIFA

Prezident Shavkat Mirziyoyev 20-dekabr kuni mamlakatimizdagi faol tadbirkorlar bilan uchrashdi. Videoselektor shaklida oʻtgan 
muloqotda sohani qoʻllab-quvvatlash boʻyicha yil yakunlari va 2025-yilga moʻljallangan rejalar muhokama qilindi.

Abayning iqrori
 
Chet el telekanallaridan birida koʻrgandim. Osiyo qitʼasida 
joylashgan bir mamlakat rahbari Italiyaga tashrifi doirasida 
oʻtkazilgan matbuot anjumanida davlatining tabiiy boyliklari bilan 
maqtandi. Shunda Italiyaning oʻsha paytdagi bosh vaziri mamlakatda 
5 milliondan ziyod tadbirkor faoliyat yuritayotgani va bu har qanday 
boylikdan ustun ekanini qayd etgandi.

ISHBILARMONLIK 
XALQIMIZNING 
QONIDA BOR

Yangi O‘zbekiston orzusi

ILM-FANDA QAYTA UYG‘ONISH DAVRI
DUNYONING ENG YIRIK 

SAVDO MAYDONI
SOHA E’TIBOR VA YANGILANISHLAR 

TUFAYLI RIVOJLANMOQDA
Muhammad Xorazmiy, Ahmad 
Fargʻoniy, Abu Rayhon Beruniy, Mirzo Ulugʻbek 
singari ulugʻ ajdodlarimizning matematika, 
fizika, astronomiya, tibbiyot, kimyo, tarix, 
adabiyot, falsafa fanlari boʻyicha yaratgan 
boy ilmiy-maʼnaviy merosi oʻz vaqtida jahon 
tamadduniga munosib hissa qoʻshgan. Ular 
qoʻygan tamal toshi hali-hanuz dunyo ilm-
fani rivojida mustahkam asos boʻlib xizmat 
qilmoqda. Asrlar oʻtsa hamki, nomlari hurmat 
va ehtirom bilan tilga olinadigan buyuk 
allomalar qutlugʻ zaminimizda yetishib chiqqani 
olimlik, ilm-u maʼrifatga tashnalik qonimizda 
borligiga ishora etadi. 

Poyoniga yetayotgan yil 
Oʻzbekiston uchun  JSTga aʼzolik 

yoʻlida muhim qadam boʻldi
Jahon savdo maydonida erkin raqobat muhiti, katta bozorning barcha 

ishtirokchilari uchun teng huquq va imkoniyatlar, bir xil sharoitlar 
yaratish qoidasi bor. Bunda monopoliya, ayrim biznes egalari uchun 

qoʻshimcha imtiyozlar, alohida beriladigan yordamlarga yoʻl qoʻyilmaydi.

Istaymizmi-yoʻqmi, zamonaviy dunyoda aholi turmush darajasi, mamlakat 
qudrati-yu kelajagi koʻp jihatdan sogʻlom tadbirkorlik muhitiga bogʻliq. Shu 
bois, imkoniyatidan kelib chiqqan holda har bir oilani ishbilarmonlikka keng 
jalb qilish, shu orqali bandlikni taʼminlash, kambagʻallikni qisqartirish, aholi 
turmush darajasini oshirish davlatimiz siyosatining ustuvor yoʻnalishiga 
aylandi.

Assalomu alaykum, qadrli vatandoshlar!
Hurmatli tadbirkorlar!
Bugun — Yangi yil ostonasida eng faol 

tadbirkorlarimiz bilan uchrashib, yil davomida 
amalga oshirgan ishlarimizni sarhisob qilsak, 
kelgusi yil uchun yangi marralarni belgilab 
olsak, oʻylaymanki, har tomonlama foydali 
boʻladi.

Keng koʻlamli islohotlarimizning ilk 
kunlaridan boshlab, men bir fikrni doim taʼkidlab 
kelaman: tadbirkorlikni rivojlantirish — biz 
uchun strategik vazifa. Bizning tayanchimiz 
ham, suyanchimiz ham, eng katta kuchimiz ham 
shu sohada mujassam.

Shu bois, tadbirkorlarni qoʻllab-quvvatlash 
markazdan tortib eng quyi boʻgʻingacha — 
barcha rahbarlarning kundalik ishi boʻlishi 
shart. Ayniqsa, joylarda hokimlar har bir 
tadbirkor bilan koʻproq muloqot qilib, 
korxonalarga borib, ularning dardi bilan 
yashashi kerak.

Biz katta iqtidor egalari boʻlgan biznes 
vakillarini asrab-avaylashimiz zarur. Ular biz 
uchun juda qadrli insonlar.

Shu oʻrinda Tadbirkorlarning jamoatchilik 
kengashi aʼzolari davlat va tadbirkorlar oʻrtasida 
koʻprik boʻlib, aniq takliflarni oʻrtaga qoʻyib 
kelayotganini alohida taʼkidlash lozim.

Bu yilning oʻzida tadbirkorlar faoliyati 
uchun gʻoyat muhim ahamiyatga ega boʻlgan  
5 ta qonun, 101 ta farmon va qarorlar qabul 
qildik.

Fursatdan foydalanib, Kengash aʼzolariga, 
ular orqali butun ishbilarmonlar hamjamiyatiga 
ana shunday faollik uchun chuqur minnatdorlik 
izhor etaman.

Aziz doʻstlar!
Soʻnggi yillarda iqtisodiyotimizda pul 

koʻpaydi, investitsiya loyihalarini barqaror 
moliyalashning mustahkam asosi yaratildi, 
desak, ayni haqiqat boʻladi. Jumladan, 
korxonalarning banklardagi mablagʻlari 20 

trillion soʻmga oshib, jami 107 trillion soʻmga, 
aholi omonatlari ham 25 trillion soʻmga 
koʻpayib, 105 trillion soʻmga yetdi. 

Bu — banklarimiz barqaror rivojlanayotgani, 
ularga aholi va tadbirkorlarimizning ishonchi 
ortib borayotganidan dalolat beradi.

Yil yakuni bilan ajratilgan jami kreditlar 
275 trillion soʻmni tashkil qiladi. 2025-yilda 
bu koʻrsatkich 300 trillion soʻmdan oshishi 
hisob-kitob qilingan. Ayniqsa, kichik biznesga 
beriladigan kreditlar ulushi hozirgi 28 foizdan 
40 foizga oshirilib, 120 trillion soʻmga 
yetkaziladi.

Tadbirkorlarimiz ehtiyojidan kelib chiqib, 
banklarimiz 2025-yilda chetdan davlat 
kafolatisiz 6 milliard dollar olib kelish boʻyicha 
oʻziga vazifa oldi. Faktoringga keng yoʻl ochib 
berganimiz natijasida shu yilning oʻzida 100 
million dollarlik shunday xizmatlar koʻrsatildi.

Biznes uchun yoʻl, suv, elektr, gaz, temir yoʻl 
kabi infratuzilma obyektlarini yaxshilashga bu 

yil 35 trillion soʻm yoʻnaltirildi. Kelgusi yilda 
yana 43 trillion soʻm yoʻnaltirish rejalashtirilgan.

Korxonalarni barqaror energiya bilan 
taʼminlash uchun elektr ishlab chiqarish 82 
milliard kilovatt-soatga yetdi. Bu yil ishga 
tushirilgan 6,3 milliard dollarlik 17 ta yirik 
“yashil” va yangi texnologiyaga asoslangan 
energiya quvvatlari hisobiga kelgusi yilda qariyb 
90 milliard kilovatt-soat elektr energiyasi ishlab 
chiqariladi.

Bu ishlar davom ettirilib, 2025-yilda yana 
6,4 milliard dollarlik 25 ta loyiha doirasida 4,8 
gigavatt yangi quvvatlar barpo etiladi.

Hozirgi kunda yurtimizda mustaqil energiya 
ishlab chiqaruvchilar soni 24 taga yetdi. Endi 
energetika sohasida ham raqobatga asoslangan 
bozorga oʻtish vaqti keldi.

Ilk bor 2025-yilda elektr energiyasining 
onlayn ulgurji bozori ishga tushadi. Tajriba 
sifatida Samarqand, Jizzax va Sirdaryo 
viloyatlaridagi elektr tarmoqlari xususiy 

sektorga beriladi. Natijaga qarab, bu amaliyotni 
qolgan viloyatlarda ham joriy etamiz.

Turizm sohasida ham katta ishlar qilindi. 
Tadbirkorlarning 6,5 trillion soʻm sarmoyasi 
hisobiga jami 24 ming oʻrinli mehmonxonalar 
ishga tushirildi.

Kelgusi yilda mehmon oʻrinlari soni yana 30 
mingtaga oshadi. Tadbirkorlar buning uchun 10 
trillion soʻm investitsiya kiritishga tayyor. Bu 
yil ishga tushirilgan 17 ta yirik savdo va turistik 
maskani yoniga kelgusi yili “Piramit Tower”, 
“Beldersoy resort”, “Arda Khiva” kabi yana 25 
ta shunday maskanlar qoʻshiladi.

Oʻtgan hafta Boʻstonliqda 10 milliard 
dollarlik “Dengiz shabadasi” nomli yirik 
markazni barpo etishni boshlashga kelishib 
oldik. Shuningdek, mamlakatimizga dunyoning 
nufuzli “Swissotel”, “Sheraton”, “Ritz-Carlton”, 
“Novotel”, “Pullman”, “Marriott”, “Ibis”, 
“Mercure” kabi 23 ta mehmonxona brendlari 
kirib kelmoqda.

Savdoni rivojlantirish boʻyicha alohida 
kompaniya ochib, eksportni moliyalashtirish 
uchun 350 million dollar ajratdik. Natijada 
bu mablagʻdan berilgan har 1 dollar hisobiga 
tadbirkorlar 6 dollarlik eksport qildi. Kelgusi 
yilda ushbu maqsadlar uchun yana 300 million 
dollar yoʻnaltiramiz.

Tadbirkorlar bu yil 11,5 trillion soʻmlik 3 
mingta davlat mulki va 4 ming gektar yerni 
sotib olib, oʻz biznesini boshladi. Kelayotgan 
yilda yana 4,5 mingta bino va 6 ming gektar yer 
tadbirkorlarga taklif qilinadi.

Uzoq yillardan buyon davlat monopoliyasida 
boʻlgan yoʻllarni taʼmirlash va saqlashga 
xususiy sektorni jalb qilish ishlari kengaytiriladi. 
Bu yil 260 kilometr yoʻllarga xizmat koʻrsatish 
boʻyicha ishlar tadbirkorlarga berildi. Kelgusi 
yilda bu koʻrsatkich 3 ming kilometrga 
yetkaziladi.

Endi tadbirkorlar bank krediti bilan cheklanib qolmasdan, 
xalqaro standartlarga moslashib, chetdan mustaqil mablagʻ olib kelishi kerak. Buning uchun 

xalqaro konsalting kompaniyalarini jalb qilib, tadbirkorlarning tashqi moliya bozorlariga chiqishiga 
koʻmaklashuvchi markaz ochilishi aytildi.

2024-yil 21-dekabr, 259-son

Boshlanishi 1-betda

Бошланиши 1-бетда

“Tashabbusli byudjet” loyihasi doirasida 
yoʻllarni taʼmirlash ishlarining 92 foizi 
xususiy pudratchilar tomonidan amalga 
oshirildi. Kelgusida bu koʻrsatkichni 100 
foizga yetkazamiz. Osiyo taraqqiyot banki 
ishtirokida 86 ta tumanda 841 kilometr yoʻlni 
qurish toʻliq mahalliy pudratchilar tomonidan 
amalga oshiriladi.

Temir yoʻl sohasida raqamlashtirish va 
operatsion samaradorlikni oshirish hisobiga 
yuk tashish muddatlari 40 foizga qisqardi. 
Eng muhimi, stansiyalarda yuklarni toʻlovsiz 
tushirish vaqti 2 soatdan 3 kunga uzaytirilgani 
uchun tadbirkorlar yiliga 57 milliard soʻm 
mablagʻ tejamoqda.

Aviatsiya sohasida ham xususiy sektorning 
roli oshib bormoqda. Bugungi kunda xususiy 
aviakompaniyalar soni 14 taga yetdi. 
Qoʻshimcha 6 ta yuk va 16 ta yoʻlovchi havo 
kemasi olib kelindi. Buxoro, Namangan 
aeroportlari xususiy sheriklikka berildi, 
Andijon va Urganch aeroportlari boʻyicha 
tender davom etmoqda.

Mintaqadagi eng qulay va jozibador 
biznes muhitini saqlab qolish uchun barqaror 
soliq siyosatini davom ettiramiz. Jumladan, 
hayotiy zarur xarajatlarni moliyalashtirish 
uchun byudjet tushumlari qanchalik zarur 
boʻlmasin, asosiy soliqlar boʻyicha stavkalar 
oʻzgarmaydi.

Shuningdek, 1-yanvardan boshlab yer yoki 
davlat mulki qoʻshimcha qiymat soligʻisiz 
sotiladi, mobil aloqa uchun aksiz soligʻi 
bekor qilinadi, shahar chegarasidagi qishloq 
yerlariga 2 karra yer soligʻini hisoblash 
toʻxtatiladi, nashriyot va matbaa korxonalari 
foyda soligʻini toʻlashdan 5-yil muddatga 
ozod etiladi.

Bundan tashqari, IT-park rezidentlariga 
barcha turdagi soliqlarni toʻlashdan ozod etish 
boʻyicha berilgan imtiyozlar 2040-yilgacha 
uzaytiriladi, xususiy maktab va bogʻchalar, 
xorijiy oʻqituvchi va mutaxassislar 
uchun berilgan barcha soliq imtiyozlari 
2030-yilgacha amal qiladi.

Jahon savdo tashkilotiga aʼzo boʻlish 
jarayonlari yakuniy bosqichga kirib 
bormoqda. AQSH, Xitoy kabi yirik davlatlar 
bilan kelishuvlarga erishdik.

Toʻgʻri, Jahon savdo tashkiloti qoidalariga 
zid boʻlgan imtiyozlarni bekor qilyapmiz. 
Shu bilan birga, davlat tadbirkorlarni 
qoʻllab-quvvatlash, ular adolatli raqobat 
muhitida ishlashi uchun zarur boʻlgan barcha 
sharoitlarni yaratishda davom etadi.

Bu yil qoʻshnilarimiz bilan chegaradan 
kirib-chiqish bilan bogʻliq bir qator 
masalalarga yechim topdik. Xususan, 
Andijon viloyatidagi 13-yil yopiq boʻlgan 
“Xonobod”, “Mingtepa” va “Qorasuv” 
chegara postlari hamda 8-yil ishlamagan 
“Uchqoʻrgʻon” posti tiklandi. Natijada aholi 
va tadbirkorlarning yoʻli 100 kilometrga 
qisqardi.

Umuman, joriy yilning oʻtgan 11 oyida 
chegara orqali harakatlangan transportlar soni 
400 mingtaga oshib, 3 millionga yetdi.

Kelgusi yilda “Gʻishtkoʻprik”, “Navoiy”, 
“Dovut ota”, “Shovot” va “Gulbahor” chegara 
postlarida qoʻshimcha koridorlar qurilib, 
oʻtkazish quvvati 5 karra oshiriladi.

Umuman, bugungi murakkab geosiyosiy 
sharoitga qaramasdan, iqtisodiyotimiz 6,3 
foizga oshib, 111 milliard dollardan koʻpaydi. 
Sanoat, qishloq xoʻjaligi va xizmatlar sohasiga 
38 milliard dollar investitsiya kiritildi, eksport 
26 milliard dollardan oshdi.

Yaqin-yaqingacha bunday raqamlarni 
tasavvur ham qila olmas edik.

Eng muhimi, bularning barchasini, avvalo, 
sizlar — faol tadbirkorlar bilan birgalikda 
uddaladik.

Sizlar bilan kechgan ochiq muloqotda 
koʻp tadbirkorlarimiz oʻz zimmasiga ijtimoiy 
masʼuliyat olib, ehtiyojmand odamlarni ishli 
qilishga tayyor ekanini bildirgan edi. Oʻtgan 
qisqa vaqt davomida tadbirkorlarimiz 387 
ming nafar kambagʻal oila aʼzolari va 40 ming 
nafar nogironligi bor odamni daromadli qildi.

Mamlakatimizda kambagʻallik darajasi yil 
yakuni bilan 9 foizdan pasayadi. Aminmanki, 
oʻzaro ishonchga asoslangan hamkorligimizni 
shu surʼatda davom ettirsak, kelgusi yillarda 
bu koʻrsatkichni 6 foizga tushiramiz.

Shu oʻrinda vaʼdasining ustidan chiqib, 
yangi quvvatlar hisobiga minglab ish oʻrinlari 
yaratayotgan, zamonaviy texnologiya olib 
kirayotgan, yangi tashqi bozorlarni zabt 
etayotgan, iqtisodiyotimizning barqaror 
oʻsishiga munosib hissa qoʻshayotgan barcha 
tadbirkorlarimizga chin dildan minnatdorlik 
bildiraman.

Kelgusi yilda marrani katta olib, yalpi 
ichki mahsulotni 120 milliard dollarga, 
investitsiyani 42 milliard, eksportni 30 
milliard dollarga yetkazishni reja qilyapmiz. 
Banklar tarmoq va hududlar bilan 5 million 
aholini band qilish, 1,5 million odamni 
kambagʻallikdan chiqarish boʻyicha ishlaydi.

Bu marralarga erishish uchun, albatta, 
sizlar kabi tadbirkorlarimiz yordamiga 
tayanamiz. Shuning uchun ham bugun sizlar 
bilan uchrashib, ayrim masalalarni ochiq-
oydin gaplashib olishga qaror qildim.

Birinchidan, mahallabay ishlaganimiz 
natijasida shu yilning oʻzida xususiy sektorda 
daromad soligʻi toʻlovchilar soni 365 
mingtaga koʻpaydi.

Bu yaxshi albatta. Endigi vazifamiz — 
ularning daromadini oshirib, munosib hayot 
kechirishi uchun yetarli sharoit yaratishdan 
iborat.

Nega bu masalani alohida taʼkidlab 
aytyapman?

Xususiy sektordagi ishchilarning 30 foizida 
rasmiy oylik maoshi 1 million soʻmdan kam 
qilib koʻrsatilgan. Ayniqsa, Qoraqalpogʻiston, 
Qashqadaryo, Samarqand, Surxondaryo, 
Sirdaryo va Xorazm viloyatlarida bu 
masala juda dolzarb. Bunday holat, asosan, 
toʻqimachilik, qurilish, qishloq xoʻjaligi, 

savdo va umumiy ovqatlanish sohalarida 
uchrayapti. Lekin koʻrsatilayotgan bu oylik 
ish haqi haqiqatga qanchalik mos keladi?

Birgina misol. Toʻqimachilik korxonalari 
boʻsh ish oʻrinlariga 50 ming odam 
izlamoqda. Ular “3 million soʻmgacha oylik, 
bepul ovqat va yoʻlkira toʻlashga tayyorman”, 
deb eʼlon beryapti. Hisobotda esa oylik 
maosh va soliqlar miqdorini ancha kam qilib 
koʻrsatmoqda.

Yaqinda toʻqimachilik va charm sanoati 
korxonalarini qoʻllab-quvvatlash boʻyicha 
tegishli hujjat qabul qilamiz. Bu sohalarda 
kamida 2,5 million soʻm oylik maosh 
toʻlaydigan, 15 foiz ishchisi ehtiyojmand 
oiladan boʻlgan tayyor mahsulot chiqaruvchi 
tadbirkorlarga yengilliklar beramiz. Bunday 
korxonalar uchun foyda soligʻi ham, 
ishchisining daromad soligʻi miqdori ham 1 
foiz etib belgilanadi.

Bu imtiyozga javoban toʻqimachilik 
va charm sanoati korxonalari 50 ming 
ehtiyojmand odamni ishga olmoqda. Boshqa 
tarmoqlar uchun ham bu yil tugaydigan 
imtiyozlarni mana shunday ijtimoiy mezon 
bilan uzaytirishga tayyormiz.

Elektrotexnika, qurilish materiallari, 
savdo va xizmatlar sohasidagi katta-katta 
ish beruvchilar ham kelgusi yilda kamida 
300 ming aholini kambagʻallikdan chiqarish 
boʻyicha oʻziga ijtimoiy majburiyat olsa, 
ulardan minnatdor boʻlar edik.

Ikkinchidan, iqtisodiy oʻsish rejalariga 
chiqish uchun tadbirkorlarning loyihalari 
uchun zarur mablagʻlarni topib beryapmiz.

Yirik davlat kompaniyalarini 
transformatsiya qilib, tashqi bozorga 
chiqaryapmiz. Ular ham harakat qilib, oʻzi pul 
olib kelishni boshladi.

Endi tadbirkorlarimiz ham banklar 
beradigan kredit bilan cheklanib qolmasdan, 
xalqaro standartlarga moslashib, chetdan 
mustaqil resurs jalb qiladigan vaqt keldi. 
Eng muhimi, xalqaro moliya tashkilotlari bu 
borada biz bilan yaqindan hamkorlik qilishga 
tayyor.

Mana, “Korzinka” supermarketlar tarmogʻi, 
Samarqand viloyatidagi “Meros farm”, “Sam 
Rafoat tekstil”, Xorazm viloyatidagi “Tillo 
Domor” kabi faol korxonalar bu ishlarni 
boshlagan. Bunday tadbirkorlarimizni 50-100 
taga yetkazish uchun nima qilish kerak?

Savdo-sanoat palatasi raisi D.Vahobovga 
bu yoʻnalishda xalqaro konsalting 
kompaniyalarini jalb qilib, ikki oyda 
tadbirkorlarning tashqi moliya bozorlariga 
chiqishiga koʻmaklashadigan markaz ochish 
vazifasi topshiriladi. Bu orqali kelgusi yilning 
oʻzida kamida 100 ta mahalliy kompaniyani 
xalqaro moliya bozorlari bilan ishlashga 
oʻrgatish zarur.

Uchinchidan, mamlakatimizda ham 5 
mingdan ziyod ishchisi bor, yillik daromadi 1 
trillion soʻmdan oshgan, kamida 100 milliard 
soʻm miqdorda soliq toʻlayotgan 142 nafar 
“chempion” tadbirkorlar paydo boʻldi.

Bu korxonalar eng ilgʻor texnologiyalar 

va yangicha boshqaruvni joriy etgan, oʻzlari 
arzon resurs olib kelmoqda, kredit  va 
soliq toʻlovlarini oʻz vaqtida toʻlayapti, 
muddati oʻtgan qarzi yoʻq. Muhimi, har kuni 
yangilikka intilib, izlanishdan toʻxtamayapti. 
Ular bir tarmoqli kompaniyadan koʻp tarmoqli 
korporatsiyaga aylanib, yondosh sohalar 
rivojiga ham katta hissa qoʻshyapti.

Biz boshqa salohiyatli tadbirkorlarimizni 
ham qoʻlidan mahkam ushlab, sharoit yaratib, 
qoʻllab-quvvatlab, “chempion” tadbirkorlarni 
koʻtarishimiz va koʻpaytirishimiz kerak.

Bunday tadbirkorlarga yer va binoni 
toʻgʻridan-toʻgʻri berishga, davlat 
korxonalarini ham uzoq muddatga 
boshqaruvga topshirishga tayyormiz. Faqat 
tegishli qarorlarda koʻrsatilgan obyektlar 
bilan cheklanmasdan, Hukumatning rejasida 
boʻlmagan takliflarni ham koʻrib chiqib, 
unikal obyektlarni ham xususiy sheriklikka 
beramiz.

Harbiy sanoat, dronlar ishlab chiqarish, IT 
va sunʼiy intellektni keng rivojlantirishda ular 
bilan manfaatli hamkorlikni yoʻlga qoʻyishga 
chaqiraman.

Bosh vazir A.Aripov har chorakda, Bosh 
vazir oʻrinbosarlari, vazirlar, banklar va 
hokimlar esa har oyda bunday tadbirkorlar 
bilan uchrashib, ularning korxonasiga borib, 
har biri boʻyicha masalalarni joyida hal qilib 
beradi.

Bu ishlar Prezident nazoratida boʻladi.
Tadbirkorlarimizning eksport borasidagi 

ishlarini qoʻllab-quvvatlash, bu sohada yuzaga 
kelayotgan ayrim masalalarni hamkorlarimiz 
bilan bir stolda oʻtirib, muhokama qilib, oʻzaro 
manfaatli yechim topish zarur. Kerak boʻlsa, 
ichki bozorni himoyalash uchun kerakli javob 
choralarini koʻrish lozim.

Bosh vazir oʻrinbosarlari J.Qoʻchqorov, 
J.Xoʻjayev, investitsiyalar, sanoat va savdo 
vaziri L.Qudratovga bir hafta muddatda 
tadbirkorlar bilan gaplashib, tarif va notarif 
siyosatimizga yangicha yondashuvlarni joriy 
qilish boʻyicha takliflarni ishlab chiqish, 
Jamoatchilik kengashi bilan shu kabi 
masalalarga tezkor yechim topish uchun Soliq 
va bojxona masalalari boʻyicha tashabbuslar 
platformasini tashkil qilish vazifasi 
topshiriladi.

Bu platforma kelgusi yil yanvar oyidan 
ishga tushishi kerak va har bir tashabbus 
tadbirkorlar ishtirokida Jamoatchilik 
kengashida muhokama qilib borilishi shart.

Toʻrtinchidan, dunyodagi 10 ta eng boy 
kompaniyaning 7 tasi IT va moliyaviy xizmat 
sohalaridan chiqqan.

Mamlakatimiz aholisi 40 millionga 
yaqinlashmoqda, uning 56 foizi yoshlardan 
iborat. Shu raqamlarning oʻzi sohada katta 
salohiyat, ish oʻrni, yuqori daromad mavjud 
ekanini koʻrsatadi.

IT, moliyaviy xizmatlar, innovatsiyalar, 
telekommunikatsiya kabi sohalarni xususiy 
korxonalar tez rivojlantiradi. Yaratib berilgan 
sharoit hisobiga qiymati 1 milliard dollardan 
oshgan “TVS Oʻzbekiston” va “Uzum” 

xususiy kompaniyalari paydo boʻlganini 
bunga yaqqol misol sifatida keltirish 
mumkin.

Bunday kompaniyalar koʻpayishi uchun 
mavjud toʻsiqlarni bartaraf etib, hamma 
sharoitni yaratishga tayyormiz. Xususan, 
ularga rivojlanish va tadqiqot markazlari 
uchun laboratoriya jihozlarini, texnologik 
uskunalarni bojsiz olib kelishga ruxsat 
beramiz.

IT, moliyaviy xizmatlar, tadbirkorlikni 
moliyalashtirish, eksport, turizm, xizmatlar, 
yashirin iqtisodiyotni qisqartirish kabi dolzarb 
masalalar boʻyicha Jamoatchilik kengashida 
ekspert guruhlarini tashkil qilish kerak.

 Bu guruhlar har oyda bir marta tadbirkorlar 
bilan uchrashib, tizimli muammolarni hal etish 
boʻyicha takliflarni Jamoatchilik kengashi 
muhokamasiga kiritib boradi.

Jamoatchilik kengashiga yana bir muhim 
masalani topshirmoqchiman.

Oxirgi 3-yilda Bojxona kodeksining 
100 dan ortiq moddasiga oʻzgartirish 
kiritildi. Lekin uning qoidalari Jahon savdo 
tashkilotining ham, tadbirkorlarning ham 
talabiga mos emas.

Shu bois, J.Qoʻchqorov, D.Vahobov 
Jamoatchilik kengashi aʼzolari hamda 
Qonunchilik palatasi deputatlari bilan 
chuqur muhokamalar oʻtkazib, kelgusi yil 
1-maygacha har tomonlama yangilangan 
Bojxona kodeksi loyihasini ishlab chiqish 
uchun masʼul boʻladi.

Beshinchidan, ichki bozor bilan 
cheklanib, eksport masalasi bilan jiddiy 
shugʻullanmasak, “chempion” tadbirkorlar 
koʻpaymaydi, xalqimiz boyimaydi. Valyuta 
balansini taʼminlash ham qiyin boʻladi.

Salohiyatimiz yuqori boʻlgan 
toʻqimachilik, elektrotexnika, oziq-ovqat 
sanoati kabi sohalarda 30 foiz imkoniyatlarni 
ishlatyapmiz, xolos. Hozir ip-kalavani qayta 
ishlash darajasi 50 foiz boʻlsa, bu xom ipakda 
— 75 foiz, misda — 64 foiz, meva-sabzavotda 
esa 16 foizni tashkil etmoqda.

Mamlakatimizdagi 1 mingga yaqin 
konlarda 100 dan ortiq turdagi mineral 
xomashyo bazasi mavjud. Tasdiqlangan 
zaxiralarimiz qariyb 1 trillion dollarga 
baholangan. Yildan-yilga qazib olishni 
koʻpaytiryapmiz. Lekin sanoatda yuqori 
texnologik ishlab chiqarish ulushi 25 foizni 
tashkil etadi. Albatta, bu kam.

Yanvar oyida auksionga chiqariladigan 
400 ta yangi konning roʻyxatini tasdiqlab, 
tadbirkorlarga eʼlon qilamiz.

Shu bois, xomashyoni chuqur qayta ishlab, 
yuqori qoʻshilgan qiymat va eksportni keskin 
oshirish boʻyicha yangi tashabbuslaringizni 
eshitishga tayyormiz.

Umuman, J.Qoʻchqorov, D.Vahobovga 
tegishli tarmoqlar masʼullari bilan birgalikda 
ikki oy muddatda har bir xomashyo yuzasidan 
chuqur qayta ishlash va yuqori texnologik 
ishlab chiqarishni tashkil qilish boʻyicha 
besh yillik dastur ishlab chiqish vazifasi 
topshiriladi.

Yana bir masala — tadbirkorlar meva-
sabzavotni asosan tomorqadan olayotgani 
uchun eksportga bir turdagi mahsulotni 
uzluksiz va sifatli yetkazib berishga 
qiynalyapti. Shuning hisobiga eksportdan 
kelayotgan tushum ham past.

Kelgusi yilda 3,5 milliard dollarlik 
meva-sabzavot eksport qilish uchun barcha 
imkoniyat bor. Shu bois, 1 million gektar 
meva-sabzavot yerlarini 760 ta urugʻ 
yetishtiruvchi va 824 ta eksportchi korxonaga 
nomma-nom biriktirdik. Bu ishlarni har 
bir mahallada tizimli tashkil qilish uchun 
Oʻsimliklar karantini va himoyasi agentligi 
va banklarning 5 mingga yaqin xodimlari 
biriktirildi.

Shuningdek, Toshkent va Namangan 
viloyatlarida yangi tajribani boshlayapmiz. 
Bunda paxta va gʻalladan boʻshaydigan 
yerlar 50 gektargacha yirik lotlarda auksionga 
qoʻyilib, sanoatlashgan plantatsiya tashkil 
etish uchun professional investorlarga 
sotiladi.

Bu yerlardagi 20 sotixgacha maydonda 
“shok” usulida muzlatkich, kalibrovka va 
qadoqlash sexlari qurishga ruxsat beriladi. 
Yetishtirilgan meva-sabzavotni qayta ishlash 
uchun xarid qilingan uskunalarga 1 milliard 
soʻmgacha subsidiya ajratiladi.

Qadrli biznes vakillari!
Barchamiz tadbirkorlikni rivojlantirish 

uchun birgalikda harakat qilsak, bugun 
belgilab olgan maqsadlarimizga albatta 
erishamiz.

Bir fikrni doimo esda tutishingizni istar 
edim: Oʻzbekistonda tadbirkorlik harakati 
ortga qaytarib boʻlmaydigan katta kuchga 
aylandi.

Biz davlat miqyosida qanday katta maqsad 
va vazifalarni oʻz oldimizga qoʻymaylik, 
ularni amalga oshirishda butun xalqimiz bilan 
birga, avvalo, sizlarga tayanamiz.

Sizlarni Yangi Oʻzbekistonni barpo etish 
yoʻlida hal qiluvchi kuch deb bilamiz.

Tadbirkorlarimiz qancha boy boʻlsa, 
xalqimiz shuncha farovon yashaydi, 
davlatimiz shuncha qudratli boʻladi.

Tadbirkorning yutugʻi — bu butun 
xalqimizning yutugʻi.

Ana shunday olijanob ishda men doimo 
sizlar bilan birgaman. Sizlar ezgu maqsad 
bilan ilgari suradigan har qanday gʻoya 

va tashabbusni qoʻllab-quvvatlashga 
tayyorman.

Ishonchim komil, oʻz navbatida, sizlar 
ham jamiyatimizning eng ilgʻor vakillari 
boʻlib, islohotlarimizni yanada ilgari surishda 
Prezidentga tayanch va suyanch boʻlasizlar.

Oʻz shaxsiy ibratingiz bilan yurtimizda 
ilgʻor tadbirkorlar maktabini yaratishga 
munosib hissa qoʻshasiz deb ishonaman.

Fursatdan foydalanib, barcha 
tadbirkorlarimizni yaqinlashib kelayotgan 
Yangi yil bilan chin dildan tabriklayman.

Barchangizga sihat-salomatlik, ulkan 
yutuq va omadlar, xonadonlaringizga baxt, 
fayzu baraka tilayman.

Yil yakuni bilan ajratilgan jami kreditlar 
275 trillion soʻmni tashkil qiladi. 2025-yilda 
bu koʻrsatkich 300 trillion soʻmdan oshishi 
hisob-kitob qilingan. Ayniqsa, kichik biznesga 
beriladigan kreditlar ulushi hozirgi 28 foizdan 
40 foizga oshirilib, 120 trillion soʻmga 
yetkaziladi.

Tadbirkorlar ehtiyojidan kelib chiqib, 
banklar 2025-yilda chetdan davlat kafolatisiz 
6 milliard dollar olib kelishni rejalashtirgan. 
Faktoringga keng yoʻl ochilgani natijasida shu 
yilning oʻzida 100 million dollarlik bunday 
xizmatlar koʻrsatilgan.

Biznes uchun yoʻl, suv, elektr, gaz, temir 
yoʻl kabi infratuzilmalar uchun bu yil 35 
trillion soʻm yoʻnaltirilgan. Kelgusi yil yana 
43 trillion soʻm ajratilishi rejalashtirilgan.

Korxonalarni barqaror energiya bilan 
taʼminlash uchun elektr ishlab chiqarish 82 
milliard kilovatt-soatga yetdi. Bu yil ishga 
tushgan 6,3 milliard dollarlik 

17 ta energiya quvvatlari hisobiga, kelgusi 
yilda qariyb 90 milliard kilovatt-soat elektr 
ishlab chiqariladi. Mazkur ishlarni davom 
ettirib, 2025-yilda yana 6,4 milliard dollarlik 
25 ta loyiha doirasida 4,8 gigavatt yangi 
quvvatlar barpo etiladi.

Hozirgi kunda yurtimizda mustaqil 
energiya ishlab chiqaruvchilar soni 24 taga 
yetdi. 2025-yilda ilk bor elektr energiyasining 
onlayn ulgurji bozori ishga tushadi. Tajriba 
sifatida Samarqand, Jizzax va Sirdaryodagi 
elektr tarmoqlari xususiy sektorga beriladi. 

Turizm sohasi ham rivojlanmoqda. 
Tadbirkorlarning 6,5 trillion soʻm sarmoyasi 
bilan 24 ming oʻrinli mehmonxonalar ishga 
tushdi. Kelgusi yilda mehmon oʻrinlari yana 
30 mingga oshadi. Bu yil ishga tushgan 17 
ta yirik savdo va turistik maskan yoniga 
kelasi yili yana 25 ta shunday majmualar 
qoʻshiladi.

Savdoni rivojlantirish boʻyicha alohida 
kompaniya tashkil etilib, eksportni 
moliyalashtirish uchun 350 million dollar 
berildi. Natijada bu mablagʻdan berilgan har 
1 dollar orqali tadbirkorlar 6 dollarlik eksport 
qildi. Kelasi yil yana 300 million dollar 
yoʻnaltiriladi.

Tadbirkorlar bu yili 11,5 trillion soʻmlik 3 
mingta davlat mulki va 4 ming gektar yerni 
sotib olib, biznesini boshladi. Kelgusi yil 
yana 4,5 ming bino va 6 ming gektar yer 
tadbirkorlarga taklif qilinadi.

Uzoq yillardan beri davlat monopoliyasida 
boʻlgan yoʻllarni taʼmirlash va saqlashga 
xususiy sektorni jalb qilish kengaytiriladi. 
Bu yil 260 kilometr yoʻllarni saqlash ishlari 
tadbirkorlarga berildi. Kelasi yili bu 3 ming 
kilometrga yetkaziladi. Osiyo taraqqiyot banki 
ishtirokida 86 ta tumanda quriladigan 841 
kilometr yoʻllar toʻliq mahalliy pudratchilar 
tomonidan amalga oshiriladi.

Temir yoʻl sohasida raqamlashtirish va 
operatsion samaradorlikni oshirish hisobiga 
yuk tashish muddatlari 40 foizga qisqardi. 
Muhimi, stansiyalarda yuklarni toʻlovsiz 
tushirish vaqti 2 soatdan 3 kunga uzaygani 
uchun tadbirkorlar yiliga 57 milliard soʻm 
tejayapti.

Aviatsiya sohasida xususiy kompaniyalar 
soni 14 taga yetdi. Qoʻshimcha 6 ta yuk va 16 
ta yoʻlovchi havo kemasi olib kelindi. Buxoro, 
Namangan aeroportlari xususiy sheriklikka 
berildi, Andijon va Urganch aeroportlari 
boʻyicha tender davom etyapti.

Davlatimiz rahbari qulay va jozibador 
biznes muhitini saqlab qolish uchun barqaror 
soliq siyosati yuritilishini taʼkidladi. 

Jumladan, hozirgi kunda byudjet tushumlari 
qanchalik zarur boʻlmasin, asosiy soliqlar 
boʻyicha stavkalar oʻzgarmaydi. Shuningdek, 
1-yanvardan boshlab yer yoki davlat mulki 
qoʻshilgan qiymat soligʻisiz sotiladi, mobil 
aloqa uchun aksiz soligʻi bekor qilinadi. 
Shahar chegarasidagi qishloq yerlariga 2 karra 
yer soligʻini hisoblash toʻxtatiladi. Nashriyot 
korxonalari foyda soligʻini toʻlashdan 5-yilga 
ozod etiladi.

Bundan tashqari, IT-park rezidentlariga 
barcha turdagi soliqlarni toʻlashdan ozod 
etish boʻyicha imtiyozlar 2040-yilgacha 
uzaytiriladi. Xususiy maktab va bogʻchalar, 
xorijiy oʻqituvchi va mutaxassislar 
uchun berilgan barcha soliq imtiyozlari 
2030-yilgacha amal qiladi.

Maʼlumki, Oʻzbekistonning Jahon savdo 
tashkilotiga aʼzo boʻlish jarayoni yakuniy 
bosqichga kiryapti. Iqtisodiyotda bu tashkilot 
qoidalariga zid boʻlgan imtiyozlar bekor 
qilinyapti. Shu bois, tadbirkorlarning adolatli 
raqobat muhitida ishlashi uchun barcha 
sharoitlar yaratilishi aytildi. 

Biznes uchun transport va logistika 
masalasi juda muhim. Shu bois, qoʻshni 
davlatlar bilan kelishilib, “Xonobod”, 

“Mingtepa”, “Qorasuv” va “Uchqoʻrgʻon” 
chegara postlari tiklandi. Kelgusi yilda 
“Gʻishtkoʻprik”, “Navoiy”, “Dovut ota”, 
“Shovot” va “Gulbahor” chegara postlarida 
qoʻshimcha koridorlar qurilib, oʻtkazish 
quvvati 5 karra oshiriladi. 

Umuman, murakkab geosiyosiy sharoitga 
qaramay, bu yil mamlakatimiz iqtisodiyoti 6,3 
foizga oshib, 111 milliard dollardan koʻpaydi. 
Sanoat, qishloq xoʻjaligi va xizmatlar sohasiga 
38 milliard dollar investitsiya kirdi, eksport 26 
milliard dollardan oshdi.

Davlatimiz rahbari bu natijalarda, aholini 
ish bilan taʼminlash va kambagʻallikni 
qisqartirishda tadbirkorlarning oʻrni katta 
ekanini taʼkidlab, ularga minnatdorlik bildirdi.

Bu surʼatni davom ettirib, kelgusi yilda 
yalpi ichki mahsulotni 120 milliard dollarga 
va eksportni 30 milliardga yetkazish, 42 
milliarddan ziyod investitsiya jalb etish 
moʻljallanmoqda.

Ushbu marralarga erishish uchun 
tadbirkorlikka yanada keng imkoniyatlar 
berish zarur. Uchrashuvda shular haqida fikr 
almashildi. Tadbirkorlar biznes qoidalarini 
soddalashtirish, xomashyoni chuqur 
qayta ishlab, yuqori qoʻshilgan qiymat 
va eksportni keskin oshirish boʻyicha 
takliflarini aytdi. Barcha fikr-mulohazalar 
ochiq muhokama qilinib, kerakli chora-
tadbirlar belgilandi. 

Avvalo, xususiy sektorda ishlovchi 
odamlarning daromadini koʻpaytirish 
muhimligi taʼkidlandi. Shu maqsadda kamida 
2,5 million soʻm oylik maosh toʻlaydigan, 15 
foiz ishchisi ehtiyojmand oiladan boʻlgan, 

tayyor mahsulot chiqaruvchi toʻqimachilik 
va charm korxonalariga yengilliklar beriladi. 
Ularning foyda soligʻi ham, ishchisining 
daromad soligʻi ham 1 foiz boʻladi.

Davlatimiz rahbari shunday ijtimoiy 
mezon asosida boshqa tarmoqlarga ham 
qulaylik yaratishga tayyorligini bildirdi.

Endi tadbirkorlar bank krediti bilan 
cheklanib qolmasdan, xalqaro standartlarga 
moslashib, chetdan mustaqil mablagʻ 
olib kelishi kerak. Buning uchun xalqaro 
konsalting kompaniyalarini jalb qilib, 
tadbirkorlarning tashqi moliya bozorlariga 
chiqishiga koʻmaklashuvchi markaz ochilishi 
aytildi.

Yurtimizda ishchilari 5 mingdan ziyod, 
yillik daromadi 1 trillion soʻmdan oshgan 
142 nafar “chempion” tadbirkor bor. Ular 
bir tarmoqdan koʻp tarmoqli korporatsiyaga 
aylanib, yondosh sohalar rivojiga ham katta 
hissa qoʻshyapti.

Bunday salohiyatli tadbirkorlarni qoʻllab-
quvvatlab, boshqalarni ham ergashtirish 
maqsadida ularga yer va binoni toʻgʻridan-
toʻgʻri berish, davlat korxonalarini ham uzoq 
muddatga boshqaruvga topshirish mumkin 
boʻladi.

Maʼlumki, dunyodagi 10 ta eng boy 
kompaniyaning 7 tasi axborot texnologiyalari 
va moliyaviy xizmat sohalaridan chiqqan. 
Yurtimizda ham bunday kompaniyalar 
koʻpayishi uchun qulayliklar oshiriladi. 
Xususan, ularga tadqiqot va rivojlanish 
markazlari (R&D) uchun laboratoriya 
jihozlarini, texnologik uskunalarni bojsiz olib 
kelishga ruxsat beriladi.

Mamlakatimizdagi mingga yaqin konlarda 
100 dan ortiq turdagi mineral xomashyo 
zaxirasi mavjud. Ularning negizida yuqori 
qiymatli mahsulotlar tayyorlanishi uchun 
yanvarda 400 ta yangi kon auksionga 
chiqarilishi maʼlum qilindi.

Paxta va gʻalladan qisqaradigan yerlar 
50 gektargacha yirik lotlarda auksionga 
qoʻyilib, sanoatlashgan plantatsiya tashkil 
etish uchun professional investorlarga 
sotiladi. Bu yerlardagi 20 sotixgacha 
maydonda shok usulida muzlatish, saralash 
va qadoqlash sexlari qurishga ruxsat 
beriladi.

Tadbirkorlikka oid qonunchilikni Jahon 
savdo tashkiloti va zamon talablariga 
moslashtirish maqsadida yangilangan Bojxona 
kodeksi loyihasi ishlab chiqilishi belgilandi.

Uchrashuv yakunida davlatimiz rahbari 
tadbirkorlarning loyiha va tashabbuslarini 
qoʻllab-quvvatlashga doim tayyorligini 
taʼkidladi. 

— Oʻzbekistonda tadbirkorlik harakati 
orqaga qaytarib boʻlmaydigan katta kuchga 
aylandi. Biz davlat miqyosida qanday 
katta maqsad va vazifalarni oʻz oldimizga 
qoʻymaylik, ularni amalga oshirishda 
butun xalqimiz bilan birga, avvalo, 
sizlarga tayanamiz. Tadbirkorlarimiz 
qancha boy boʻlsa, xalqimiz shuncha 
farovon yashaydi, davlatimiz shuncha 
qudratli boʻladi. Tadbirkorning yutugʻi 
— bu butun xalqimizning yutugʻi, — dedi 
Prezident.

OʻzA 

MAMLAKATIMIZ IQTISODIYOTI TAYANCHI BO‘LGAN 
TADBIRKORLIKNI RIVOJLANTIRISH – MUHIM STRATEGIK VAZIFA

YANGI O‘ZBEKISTON



Uchinchi Renessans orzusidamiz. Bugun yurtimizda bunga zarur poydevor 
qoʻyilmoqda. Ilgʻor taʼlim tizimini yaratish gʻoyasi ilgari surildi. Prezident maktablari ochilishidan 

koʻzda tutilgan maqsad ham shu boʻldi. Bu maktablar taʼlim standartlari umumtaʼlim maktablariga, 
taʼlim tizimiga tatbiq etilayotir.

2016-yilda ilm-fanga eʼtibor qaratishga qanday 
zarurat bor edi? Chunki oʻsha paytga kelib, fanimiz 
ham, taʼlim tizimi ham ancha ogʻir ahvolda 
boʻlganini inkor eta olmaymiz. Buni ochiq aytish 
kerak. Umumiy oʻrta taʼlim maktablarini koʻz 
oldingizga keltiring. Taʼlim sifati haminqadar, 
oʻqituvchilar xizmat vazifasiga kirmaydigan, 
dalada paxta terimi  yoki obodonlashtirish ishlariga 
jalb etilgan,  muallimning obroʻsi va mavqei 
tushgan holatlar oʻz-oʻzidan taʼlim sifatiga salbiy 
taʼsirini koʻrsatmasdan qolmadi. Bu kabi holatlar 
oliy taʼlim tizimida ham kuzatildi. Ilm-fan jar 
yoqasiga kelib qolganini oʻzimizning taqdirimizda 
qattiq his qildik. Fanlar akademiyasi yopilish 
ahvolida edi. Masalan, Matematika instituti 
2012-yilda akademiya tarkibidan chiqarilib, 
Milliy universitet huzuriga oʻtkazildi. Lekin oʻsha 
paytda institut maqomini saqlab qolganimiz katta 
yutugʻimiz boʻldi. Ammo koʻpgina institutlar 
taqdiri ancha ogʻir boʻlgan. Masalan, yadro 
fizikasi, fizika-texnika institutlari yopilib ketgan, 
ijtimoiy fanlar institutlarining koʻpi oliy taʼlim 
muassasalariga berib yuborilgan, soha eʼtibor va 
yangilanishga muhtoj edi.

Prezidentimizning olimlar bilan 
uchrashuvidan soʻng oʻzbek ilm-fani hayotida 
qayta uygʻonish davri boshlandi. Tizimdagi 
bir necha ilmiy-tadqiqot muassasalari oʻz 
faoliyatini qaytadan tikladi. 

Taʼlimning barcha pogʻonalarida 
matematika taʼlimi sifatini oshirishga katta 
eʼtibor qaratildi. Shu bilan birga, bu masalaga 
yondashishda matematik olimlarni, ayniqsa, 
Matematika instituti masʼuliyati va vakolatiga 
katta eʼtibor berildi.   

Men koʻp yillar Matematika institutida 
faoliyat yuritdim. Barcha jarayonlar koʻz 
oldimda kechdi. Bu fan soʻnggi yillarda har 
qachongidan koʻra yuksalish pallasiga kirgani 
bir olim sifatida meni quvontiradi.  Bugun  
institut mamlakat ehtiyoji uchun yuqori 
malakali kadrlar tayyorlash boʻyicha yirik 
ilmiy markazga aylangan. Bu yerda funksional 

analiz, differensial tenglamalar, ehtimollar 
nazariyasi va algebra boʻyicha ilmiy maktablar 
faoliyat yuritmoqda. Olib borilayotgan 
tadqiqotlar jahon miqyosida eʼtirof etilmoqda.  

Uchinchi Renessans orzusi

Ilm-fan va milliy taraqqiyot — mushtarak 
tushuncha. Qolaversa, jamiyat oldida turgan 
dolzarb masalalarni ilm-fansiz yechish, 
taraqqiyotni usiz tasavvur qilish mumkin emas. 
Yoshlarning ilm bilan shugʻullanishiga sharoit 
yaratilgani, doktoranturaga oʻrinlar ajratilgani 
eʼtiborga molik qadamlardir.

Barcha sohalarda akademik fanga tayanish, 
kelgusi samaradorlikni ilmiy jihatdan tadqiq 
etish faqat taraqqiyotga xizmat qilishi 
shubhasiz. Shu bois, ilm-fanning barcha 
yoʻnalishlarini isloh qilishga zarurat bor edi. 
Ammo fan taʼlimsiz rivojlana olmasligi ham 
ayon haqiqat.

ILM - FANDA  QAYTA  UYG‘ONISH  DAVRI

Shavkat AYUPOV, 
Oʻzbekiston Fanlar akademiyasi 
prezidenti, akademik, Oʻzbekiston 
Qahramoni 

Uchinchi Renessans orzusidamiz. 
Bugun yurtimizda bunga zarur poydevor 
qoʻyilmoqda. Ilgʻor taʼlim tizimini yaratish 
gʻoyasi ilgari surildi. Prezident maktablari 
ochilishidan koʻzda tutilgan maqsad 
ham shu boʻldi. Bu maktablar taʼlim 
standartlari umumtaʼlim maktablariga, 
taʼlim tizimiga tatbiq etilayotir. Shuningdek, 
matematika, fizika, kimyo, biologiya va 
boshqa fanlar boʻyicha faoliyat boshlagan 
ixtisoslashtirilgan maktablarda bugun 
yurtimizni yangi taraqqiyot bosqichiga 
koʻtarishga qodir oʻgʻil-qizlar tahsil olmoqda. 
Ularning salohiyatini roʻyobga chiqarish 
eng katta vazifa, buning uchun zarur barcha 
shart-sharoitlar yaratilgan. Hududlardagi 
maktablarda taʼlim sifati ularnikidan 
qolishmasligiga eʼtibor qaratilyapti. Bular 
taʼlim tizimidagi dastlabki qadamlar. 
Sohadagi oqsoqliklarni tuzatish uchun 7-8 
yil kamlik qiladi. Buning uchun balki 10-20 
yil kerak boʻlar. Ammo xayrli tashabbuslar 
allaqachon qanot yozib, ilk samarasini bera 
boshladi. 

Soʻnggi yillarda oʻquvchilarimizning 
xalqaro fan olimpiadalaridagi ishtiroki soni 
sezilarli darajada oshdi. Gʻolib oʻquvchilarni 
munosib ragʻbatlantirish maqsadida yangicha 
taqdirlash tizimi ishlab chiqildi. Dunyoda tan 
olingan nufuzli fan olimpiadalarida gʻoliblikni 
qoʻlga kiritgan oʻquvchilar va ularning 
oʻqituvchilari bir martalik pul mukofotlari 
bilan taqdirlanmoqda. Bu yoshlarimizning 
kelgusida ilm egallab, yurt ravnaqi uchun 
mehnat qilishiga katta motivatsiya beradi. 
Oʻzbekistonning iqtidorli yoshlarini xalqaro 
olimpiadalarga Matematika institutida 
tayyorlamoqdamiz. Ularga yoʻl koʻrsatib, 
ilmga ragʻbat uygʻotish — bizning vazifamiz.

Uchinchi Renessansni sifatli taʼlimsiz 
tasavvur qila olmaymiz. Bugun  taʼlimga 
eʼtibor samarasiga har qadamda guvoh 
boʻlyapmiz. Odamlarning dunyoqarashi 
oʻzgarmoqda. Masalan, oilalarda farzandlarga 
bilim berish ehtiyoji paydo boʻldi. Ayni paytda 
farzandlarini bilim olishga  yoʻnaltirayotgan, 
sifatli taʼlim olishi uchun sharoit yaratayotgan 

oilalar soni koʻpaymoqda. Bilimning qadri 
koʻtarildi.

Men ham yoshligimda sobiq ittifoq 
olimpiadalarida qatnashardim. Gʻalaba 
qozonsak, qoʻlimizga diplom berilardi. Bugun 
esa eng nufuzli xalqaro fan olimpiadalari gʻolib 
va sovrindorlari 75 million soʻmdan 187 million 
soʻmgacha, ustozlari 56 million soʻmdan 
168 million soʻmgacha pul mukofotlari bilan 
taqdirlanmoqda. 

Yutuqlarning davlat darajasida qadrlanishi, 
eʼtirof etilishi yaxshi.  Zero, ragʻbat bor joyda 
oʻsish, eʼtibor bor joyda yuksalish boʻladi. 
Bu bolalar ertaga mamlakat taraqqiyotiga 
munosib hissa qoʻshadigan kashfiyot va 
ixtirolarga mualliflik qilishiga umid bor. Lekin 
muammolar ham yoʻq emas. Zamon talablariga 
javob beradigan mutaxassislarga ehtiyoj 
seziladi. Ayni paytda xorijiy investitsiyalar 
ishtirokida yangi-yangi korxonalar tashkil 
etilyapti,  zamonaviy texnika, texnologiyalar 
kirib kelyapti. Bu texnika-texnologiyani 

ishlatish uchun bilimli, salohiyatli kadrlar 
kerak. Demak, yuksalishning asosi faqat va 
faqat bilimga borib taqaladi. Taʼlim millatni 

yagona yoʻlda birlashtiradi, mamlakatni kuch-
qudratli, dunyoga mashhur qiladi.

Taʼlim sifatini koʻtarishga katta ahamiyat 
qaratilmoqda, yoshlarimiz dunyo taʼlimi 
sahnalarida yurt sharafini munosib himoya 
qilyapti. Bu Uchinchi Renessansga poydevor 
qoʻyayotgan yoshlar yetishib kelayotganiga 
ishora etmoqda. Ammo ularning malakali kadr 
sifatida shakllanishiga 5-10 yil bor, nazarimda. 

Dunyoga ochiqlik — fanga 
ochiqlik

Mamlakatimiz siyosatining ustuvor 
yoʻnalishlaridan biri dunyoga ochiqlikdir. 
Pragmatik, ochiq va vazmin tashqi siyosat ilm-
fan rivojiga ham munosib taʼsir koʻrsatmoqda. 
Yurtimizda Uchinchi Renessans poydevorini 
barpo etish uchun xalqaro hamkorlik muhim 
ahamiyat kasb etadi. 

Yangi Uygʻonish hodisasi — vatanimizni 
butun dunyoga yaxshi tomondan tanitadigan 
ulkan voqelik, taraqqiy etish asosi. Qolaversa, 
dunyo uchun mamlakatimiz imiji, yaʼni 
obroʻsini taʼminlaydi.  Bizda buning uchun 
yetarli imkon bor. 

Hozir tahlikali bir zamonda yashayapmiz. 
Uzoq-yaqin mamlakatlardagi notinchliklar 
bizni yanada sergaklikka undaydi. Shunday 
murakkab davrda chetdan yordam kutish qiyin. 
Hammasi oʻzimizga bogʻliq boʻlib qolyapti. 
Yaʼni biz oʻsha tahlikali zamonga tayyor 
boʻlishimiz, ilmu maʼrifat bilan qarshi tura 
olishimiz zarur.       

Shu oʻrinda mamlakatimiz olimlari 
tomonidan soʻnggi yillarda erishilgan, xalqaro 

eʼtirofga munosib koʻrilayotgan ilmiy yutuqlar 
haqida toʻxtalmoqchi edim. Olib borilgan 
ilmiy tadqiqotlar asosida B va C virusli 
gepatit, shuningdek, OITS belgilarini, etiketli 
birikmalar olish va radioizotop mahsulotlar 
ishlab chiqarish texnologiyalarini aniqlash 
uchun immunoferment test tizimlari ishlab 
chiqildi.  

Bugungi kunda respublikamiz sogʻliqni 
saqlash muassasalari tibbiy radionuklidlar 
bilan toʻliq taʼminlanishi bilan birga, ushbu 
mahsulotni koʻplab xorijiy mamlakatlarga 
yiliga oʻnlab milliard soʻm miqdorida eksport 
qilish yoʻlga qoʻyilgani katta yutuq.

Oʻzbekiston hududlarining potensial seysmik 
xavfini baholagan holda “Oʻzbekiston hududini 
umumiy seysmik rayonlashtirish” xaritalari 

toʻplami ishlab chiqildi va respublikada  
300 dan ortiq yirik qurilish obyekti hududlarini 
seysmik mikrorayonlashtirish boʻyicha ishlar 
qilindi. Yangi optimal formulalar ishlab 
chiqilib, kompyuter tomografiyasining 2D va 
3D tasvirlarini qayta tiklashda qoʻllanildi.

Oʻsimliklar xilma-xilligini toʻr tizimli 
xaritalash uslubini Markaziy Osiyoda ilk 
bor joriy etish orqali jahon fani uchun yangi 
boʻlgan oltita biologik tur kashf etildi. Birinchi 
marotaba koronavirus genomi oʻqilib, tomat 
oʻsimligi asosida koronavirusga qarshi ikki 
qatlamli himoyani taʼminlovchi, samarali 
va xavfsiz isteʼmol qilinadigan TOMAVAC 
vaksinasi yaratildi.

Jarrohlikdan keyingi saraton tarqalishi 
va metastazlariga qarshi terapevtik vaksina/
multifunksional polisaxarid gel tabiatli yetkazib 
berish tizimi yaratildi va ishlab chiqildi.

Chet el olimlari bilan hamkorlikda 
lappakonitinni modifikatsiya qilish natijasida 
2,5-4 marotaba kam zaharli va yuqori 
antiaritmik faollikka ega moddalar olindi. 
Ixtiroga Xitoy va Yevroosiyo xalqaro patentlari 
berildi. 

Dunyo amaliyotida ilk bor qishloq 
xoʻjaligi yerlarining degradatsiyasiga qarshi 
kurashish, tuproq tarkibidagi gumus miqdori 
va uning unumdorligini oshirish muammolari 
yechimlarini hal qilish boʻyicha tarkibida 
fosfor, gumus va boshqa oʻsimliklar uchun 
zarur ozuqa moddalari tutgan gumusli oʻgʻitlar 
olishning ilmiy asoslari va texnologiyasi ishlab 
chiqildi. Hozirgi kunda ushbu texnologiyani 
respublika miqyosida joriy etish ishlari 
boshlandi, kutilayotgan iqtisodiy samara yiliga 
kamida 1 trillion soʻmni tashkil qiladi.

2024-yilda oʻzbekistonlik va amerikalik 
arxeologlarning hamkorlikda olib borgan ilmiy 
izlanishlari natijasida Zomin togʻlarida qadimgi 
Buyuk ipak yoʻlidagi nomaʼlum shaharlar 
topildi hamda ushbu tadqiqot ishi National 
Geographic talqiniga koʻra, 2024-yilda 
arxeologiya sohasida qilingan 7 ta eng yaxshi 
kashfiyotdan biri sifatida eʼtirof etildi.

Yaratilayotgan kashfiyotlar roʻyxatini uzoq 
davom ettirish mumkin. Bu har birimizga ilm-
fanning ertangi kuni haqida umidli mujdalar 
beradi.

Sunʼiy intellekt taraqqiyotni 
belgilaydimi?

Soʻnggi yillarda sunʼiy intellekt haqida 
koʻp gapira boshladik. Fikrimizcha, yaqin 
kelajakda bu sunʼiy idrok taraqqiyotni belgilab 
beradiganga oʻxshaydi. Hatto sunʼiy intellekt 
rivojlanmagan davlatlar xavfsizligi katta soʻroq 
ostida qoladi, degan qarashlar ham yoʻq emas.  
Bunga tayyor boʻlishimiz uchun ham bilim 
kerak. 

Sunʼiy intellekt kundalik hayotimizning 
ajralmas qismiga aylandi. Chunki “aqlli” 
qurilmalarning 80 foizi sunʼiy intellektning 
qaysidir jihatini oʻzida mujassam etgan. 
Kelajakda sunʼiy intellekt koʻpgina kasblar 
oʻrnini egallaydi, degan taxmin yoʻq emas. 
Anʼanaviy kasblarga ehtiyoj kamayib yoki 
yoʻq boʻlib ketishi mumkin. U holda umuman 
kutilmagan  yangi mutaxassisliklar chiqadi. 
Bu paytda yuqori malakali dasturchi va 
mutaxassislar suv bilan havodek zarur. Barcha 
hududlarda IT parklar tashkil etilyapti, raqamli 
texnologiyalar markazlari ish boshlamoqda. 
Bu sohada mutaxassislar tayyorlashga xizmat 
qiladi. “Bir million dasturchi” loyihasi ana 
shu maqsadni oʻzida mujassam etgani bilan 
ahamiyatli. Ilm-fan hozir koʻp sohalarda 
sunʼiy intellektga tayanmoqda. Tadqiqotlar 
olib borish tezlashib ketdi. Tajribani hozir 
kompyuterda qilish mumkin. Sunʼiy intellekt 
koʻp jarayonlarni tezlashtirib yubordi. Albatta, 
fan rivojida unga ehtiyoj seziladi. 

Mamlakatimizdagi ilm-fan 
taraqqiyotining ahvoli 

Ilm-fan bilan ishlab chiqarish integratsiyasi 
qoniqarli emas. Iqtisodiyot rivojida Fanlar 
akademiyasining oʻrni sezilmayapti, fan oʻz 
yoʻliga, ishlab chiqarish oʻz yoʻliga ketmoqda. 
Fan iqtisodiyot ehtiyojlaridan kelib chiqib 
rivojlansa, yaxshi boʻlardi. 

Ayni paytda yurtimizda ilmiy markazlardagi 
koʻp izlanishlar xalqaro miqyosda tan olingan, 
eʼtirof etilgan. Faqat ular fan sifatida qolib 
ketgan, u iqtisodiyot bilan birga rivojlansa, 
taraqqiyotga xizmat qiladi.

Ilgari vazirliklarda oʻz sohasining 
institutlari boʻlardi. Ular sof fan bilan ishlab 
chiqarish oʻrtasidagi bogʻlovchi halqa 
edi. Shu jarayonni tiklash va faollashtirish 
kerak. Hozir ham tibbiyot, farmatsevtika, 
energetikada eʼtiborga molik  yaxshi-yaxshi 
ishlanmalar bor. Ularni ishlab chiqarishga 
tatbiq etishni jadallashtirish zarur. Bu borada 
xorijiy aloqalarning yaxshilangani muhim 
ahamiyat kasb etyapti. Chunki ilm-fan yakka 
oʻzi rivojlanmaydi. Shu maʼnoda, Xitoy 
Fanlar akademiyasi bilan hamkorlik kelgusida 
samara berishiga ishonchim komil. Chunki 
Xitoy olimlari ilm-fan yangiligini bevosita 
ishlab chiqarish jarayoniga tatbiq eta olyapti. 
Men har yili Xitoydagi universitetlar, ilmiy-

tadqiqot markazlarida ishlab kelaman. Hozir 
hatto AQSH, Yevropadagi yetakchi olimlar 
ham Xitoyda izlanish olib boryapti. Chunki 
u mamlakatda fan bilan shugʻullanish uchun 
yaxshi sharoit yaratilgan. Xitoylik olimlar 
biz bilan hamkorlik qilishga intilyapti. 
Aloqalarimiz mahsuli sifatida ikki marta 
Xitoy — Markaziy Osiyo matematik olimlar 
forumini oʻtkazdik. Birinchisi Xitoyda 
2019-yilda oʻtkazilgan boʻlsa, ikkinchisi 
oʻtgan yili Toshkentda tashkil etildi. Hamkorlik 
ancha kuchaygan. Oʻzbekistonda Xitoyning 
yetakchi universitetlari filiallari ochilgani ham 
hamkorlik aloqalari samarasidan darak beradi.

Bizning juda koʻp iqtidorli talabalarimiz 
chet elda tahsil olyapti. Ularning salohiyatidan 
qanday foydalanishimiz kerak, degan savol 
tugʻilishi tabiiy. Yoshlarimiz dunyoning 
yetakchi oliy oʻquv yurtlarida olgan bilimini 
yurtimiz ravnaqi uchun yoʻnaltirishi zarur. Bu 
boradagi ishlarni yanada takomillashtirishimiz 
shart.

Ishlanmalarni tijoriylashtirish borasida 
ham ishlar koʻngildagidek emas. Muayyan 
ishlar qilinmoqda, bu bilan koʻproq nodavlat 
markazlar shugʻullanyapti. Bu boradagi ishlarni 
yanada jadallashtirish oldimizda turgan muhim 
vazifa. Startaplar, spin-off kabi modellarni  
amaliyotga jadal tatbiq etish lozim. 

Oldimizda vazifalar koʻp. Akademiyaning 
mavqeini koʻtarish, rolini koʻrsata bilishimiz 
va faollashtirishimiz zarur. Akademiya ilm-
fanda yangilik yaratishi, ishlab  chiqarish esa 
oʻz yoʻlida ketishi kerak emas.  Akademiya 
islohot jarayonlarining oldi qatorida boʻlishi 
eng katta vazifalardan biri. Fanlar akademiyasi 
huzuridagi institutlarda magistratura ochish 
masalasi dolzarb. Ularda taqdirini ilm-fan 
bilan bogʻlab, kashfiyot qilaman, yangilik 
yarataman, degan yoshlar tahsil olishi 
lozim. Hozir magistratura faqat oliy taʼlim 
muassasalarida, talaba bitirganidan keyin fan 
bilan shugʻullanadimi yoki yoʻqmi, bu hech 
kimni qiziqtirmaydi. Fanlar akademiyasi 
huzuridagi institutlarda magistratura boʻlsa, u 
oʻziga kadr tayyorlaydi.  

Yoshlarga eʼtibor

Ilm avlodlar halqasida rivojlanadi, 
mamlakat ravnaqiga xizmat qiladi. Fan 
oʻz-oʻzidan rivojlanmaydi, uning taraqqiy 
etishida yoshlarning oʻrni alohida. Ayniqsa, 
matematika — yoshlar fani.

Fanni rivojlantirish uchun esa yoshlar kerak. 
Shuning uchun olimlarning talabalar bilan 
birga ishlashi fanning taʼlimga yaqinlashuviga 
xizmat qilmoqda. Shu bois, olimlarimiz 
joylarda talabalar bilan birga ishlab, ularni 
ilmiy ishlarga jalb etmoqda. Qolaversa, 
universitetlarda ilmiy izlanish olib borayotgan 
yosh olimlar ilmiy ishini davom ettirishi 
uchun sharoit yaratildi. Yoshlarning fanga 
qiziqishini oshirish maqsadida akademiklar, 
professor-oʻqituvchilar ishtirokida “Uch avlod 
uchrashuvi”, “Ustoz-shogird”, “Mahorat 
darslari” kabi tadbirlar ham faoliyatimizda 
alohida ahamiyat kasb etmoqda.

Demak, oliy maʼlumotli yoshlar qancha 
koʻp boʻlsa, yetuk kadrlar ham shuncha 
shakllanadi. Shuning uchun nafaqat oliy taʼlim 
muassasalari, balki maktablar bilan ishlab, 
hududlardagi boʻlimlarimiz orqali yosh iqtidorli 
kadrlarni tarbiyalash masalasini kun tartibiga 
qoʻyganmiz. Akademiklarimiz Prezident 
maktablari, ixtisoslashgan maktablarga borib, 
oʻquvchilarga mashgʻulot oʻtamoqda. Bu fan 
rivojiga xizmat qilishi shubhasiz.

Boshlanishi 1-betda

SOHA E’TIBOR VA YANGILANISHLAR 
TUFAYLI RIVOJLANMOQDA

Yangi O‘zbekiston orzusi

Taʼlim sifatini koʻtarishga katta 

ahamiyat qaratilmoqda, yoshlarimiz 

dunyo taʼlimi sahnalarida yurt sharafini 

munosib himoya qilyapti. Bu Uchinchi 

Renessansga poydevor qoʻyayotgan yoshlar 

yetishib kelayotganiga ishora etmoqda. 

Ammo ularning malakali kadr sifatida 

shakllanishiga 5-10 yil bor, nazarimda.

Tadbirkorlik oʻzbekning qonida bor. 
Qozoqning donishmand shoiri Abay ham 
bundan yuz yillar oldin millatimizni bejiz oʻrnak 
qilib koʻrsatmagan: “Oʻzbeklar ekmagan ekin, 
ular olmagan hosil, savdogarlarining bormagan 
joyi yoʻq. Xullas, ularning qoʻlidan kelmagan 
ish yoʻq... Ziyraklik, mohirlik, epchillik, 
uddaburonlik ham shularda, sipolik, odob ham 
shularda”.

Bir asr oldin aytilgan gaplar bugun 
rosmana reallikka aylanmoqda. Quyidagi 
mulohazalarimiz shu haqda.

Qishloqda ham millioner 
boʻlish mumkin

Yaxshi eslayman: bundan 15-20 yillar 
avval qishlogʻimiz ahlining asosiy daromadi 
chorvachilik va dehqonchilikdan edi. 
Yogʻingarchilik serob, suv moʻl boʻlsa, 
dehqonchilik ham, chorvachilik ham baroridan 
kelardi. Qisqasi, osmonga qaragan el edik. Aksar 
oilalarning tushligiyu kechligi zogʻora non edi. 
Davlatning oʻsha paytdagi ijtimoiy nafaqasiga 
kun koʻradiganlar ham koʻp. Oʻziboʻlarchilik, 
tanballik, yalqovlik, bekorchilik avjiga 
chiqqandi. Hamqishloqlarim yildan yilga 
ogʻirlashib borayotgan hayotiga negadir befarq 
edi. Ularning xatti-harakatini kuzatib, hayotini 
farovonlik sari oʻzgartirishga urinishini hech 
sezmasdim.

Bugun vaziyat tubdan oʻzgargan. Katta yoʻl 
boʻyidagi qishlogʻimiz qiyofasini solishtirib 
boʻlmaydi. Magistralning ikki chetida yuzlab 
kafe, restoran, toʻyxonalar, maishiy xizmat 
koʻrsatish shoxobchalari qad koʻtargan. Bugun 
Chim qishlogʻida Qashqadaryoning eng mazali 
taomlari tayyorlanadi. Shu bois, yoʻli vohaga 
tushgan odam borki, qishlogʻimizda bir toʻxtab 
oʻtadi.

Har ikki xonadonning birida issiqxona 
bor. Ularning birortasi ham gazga ulanmagan. 
Chunki bizning manzilga oqma gaz yetib 
bormagan. Lekin yilning istalgan faslida endi 
uzilgan pomidor, bodring, limon, koʻkatlarning 
sarxilini sotib olish mumkin.

Yaqinda bir hamqishlogʻimizning oʻgʻli 
Buyuk Britaniyada oʻqib keldi. Chet elga ketgan 
ayrim yoshlar singari Yevropada qolib ketmadi. 

Ortiga — ona qishlogʻiga qaytib, gulxayri 
oʻsimligini yetishtirib, eksport qilishni yoʻlga 
qoʻydi. Qishloqda ham biznes yuritib, millioner 
boʻlish mumkinligini isbotladi. Shu bilan birga, 
yuzlab hamqishlogʻini ishli qildi. Xonadonlarga 
oʻzi gul urugʻi tarqatadi, mahsulot tayyor 
boʻlgandan soʻng kelishilgan narxda sotib oladi.

Ha, toʻgʻri angladingiz: bugun markazdan 
olisdagi qishloqda yetishtirilgan mahsulotlar 
katta-katta yuk mashinalariga ortilib, Yevropaga 
yuborilmoqda. Bundan 10-15 yil oldin bu haqda 
gapirsangiz, atrofdagilarga ertakdek tuyulardi. 
Hozir odamlar dunyoqarashi oʻzgarmoqda. 
Intilgan, biznes qilgan natijaga erishyapti. 
Ertangi kunga ishonchi ortmoqda.

Pul tarqatib kambagʻallikni 
yengib boʻlmaydi

— Bundan buyon kambagʻallikni qisqartirish 
umummilliy harakatga aylanadi. Hukumatdan 
tortib, tuman tashkilotigacha barcha 
boʻgʻindagi rahbarlarning kundalik ishi oilalarni 
kambagʻallikdan olib chiqish boʻlishi kerak. Bu 
borada nazorat ham, soʻrov ham qattiq boʻladi, 
— degan edi yaqinda oʻtkazilgan videoselektor 
yigʻilishida Prezidentimiz.

Toshkentdan boshlangan tashabbus bugun 
eng quyi boʻgʻin — mahallada aks sado bera 
boshladi. Hukumatning barcha kuchi vertikal 
tarzda mahallaga safarbar etildi. “Mahalla 
yettiligi” tomonidan har bir oilaning xatlovdan 
oʻtkazilishi, har bir xonadonning imkoniyati 
va haqqoniy holati oʻrganilishi muammolar 
kartinasini shakllantirishda qoʻl kelmoqda. Zero, 
har qanday masalaning yechimi, avvalo, uni 
sinchiklab oʻrganishdan boshlanadi.

Mamlakat miqyosidagi aniq statistik 
maʼlumotlarga eʼtibor qaratsak: 2020-yilda 
7,5 million kishi yoki aholining 23 foizining 
daromadi kambagʻallik chegarasiga yetmasdi. 
Oʻtgan yillarda 3,5 million odamni daromadli 
qilish orqali 2023-yil yakuni bilan kambagʻallik 
darajasi 11 foizga tushdi.

Mahallada kambagʻallikni qisqartirish, 
tadbirkorlik loyihalariga 35 trillion soʻm kam 
foizli kredit, 7 trillion soʻm subsidiya berildi. 
Mahallalarni obod qilish, bogʻcha, maktab, 
tibbiyot, yoʻl, suv va elektr infratuzilmasi 
uchun 120 trillion soʻm ajratildi. Shuningdek, 
dehqonchilik qilib, daromad topishi uchun 800 
ming kishiga 260 ming gektar yer tarqatildi.

2020-yildan buyon 3 milliondan 5 million 
soʻmgacha oylik oladigan ishchilar 2 barobar, 
5 milliondan 7 million soʻmgacha oluvchilar 
esa 3 barobar koʻpaydi. Natijada kambagʻallik 
darajasi yiliga oʻrtacha 3 foiz kamayib boryapti.

Bugun kambagʻallikni aholiga pul tarqatib 
yoki nafaqa toʻlash bilan hal qilib boʻlmaydi. 
Kambagʻal oila aʼzolarini kasbga oʻrgatish va 
ish bilan taʼminlash orqali koʻzlangan maqsadga 
erishish mumkin.

Adolatli soliq siyosati

— Soliq tizimida ishlayotganimga bu yil 
20 yildan oshdi.Oldingi davrdagi soliq tizimi 
bilan hozirgi tizim tubdan farq qiladi. Avvallari 

tadbirkorlar soliqchilarga jazolovchi idora vakili 
sifatida qaragani rost. Buning ham oʻziga yarasha 
sabablari boʻlgan. Soliq maʼmurchiligida 
koʻplab noaniqliklar tadbirkorlik ravnaqiga 
toʻsqinlik qilardi. Ayniqsa, soliq stavkalari 
yuqoriligi hammasidan oshib tushardi. Shu 
bois, tadbirkorlar qonuniy faoliyat yuritishni 
istamasdi. Buni soliq xodimlari yaxshi bilgan. 
Shuning uchun soliq tekshiruvi ham koʻp boʻlgan, 
— deydi Jizzax viloyati soliq boshqarmasi bosh 
inspektori Zilola Abdunabiyeva. — Adolatli 
soliq tizimi nafaqat tadbirkorlik, balki mamlakat 
iqtisodiy rivojlanishining asosidir. Shu tufayli 
mamlakatimizda tadbirkorlikni qoʻllab-
quvvatlash, ishbilarmonlarni qiynayotgan 
muammolarni hal etish, soliq stavkalarini 
adolatli mezonga tushirishga eʼtibor qaratildi. 
Eng avvalo, soliq stavkalari pasaytirildi. 
Soliq toʻlash tartibi soddalashtirildi. Tizimda 
“Soliqchi — tadbirkorga koʻmakchi” tamoyili 
joriy etilgani sohamizda tub burilish yasadi. 
Hozir soliqchilar tadbirkorlarning haqiqiy 
doʻsti, koʻmakchisiga aylandi, desam mubolagʻa 
boʻlmaydi. Bugun soliq xodimlari tadbirkorlarni 
qiynayotgan muammolarni tahlil qilmoqda. 
Ularga buxgalteriya hisobini yuritish, soliq 
hisobotini oʻz vaqtida elektron topshirish, 
soliqlar toʻlash va soha qonunchiligidagi 
oʻzgarishlar mazmun-mohiyatini tushuntirib, 
amaliy yordam koʻrsatmoqda.

Joylarda “Tadbirkorga koʻmak” markazlari 
ochildi. Ularda soliq toʻlovchilarga bepul xizmat 
koʻrsatilmoqda. Oldin tadbirkorlar hisobotni bir 
kun kechikib topshirsa ham jarima toʻlashga 
majbur edi. Bankdagi hisob raqami soliq 
idoralari tomonidan “muzlatib” qoʻyilgan.

Bugun hisobot topshirish yoki soliqlarni 
toʻlash kuni yaqinlashsa, soliq idoralari xodimlari 
tadbirkorlik subyektlariga qoʻngʻiroq qilib, hisobot 
topshirish yoki soliqlarni toʻlash zarurligini 
eslatmoqda. Bu borada ularga yordam kerak 
boʻlsa, koʻmakka tayyorligini tushuntirmoqda. 
Shunday oʻzgarishlar tadbirkorlarning islohotlarga 
ishonchini mustahkamlab, toʻsiqlarsiz faoliyat 
yuritishi, soliq tushumlari koʻpayishiga xizmat 
qilmoqda. Natijada ishbilarmonlar daromadini 
yashirmayapti. Shu tariqa soliqlarni oʻz vaqtida 
toʻlayotgan insofli soliq toʻlovchilar safi ham 
kengaymoqda.

Rahmat ham, 
ragʻbat ham bor

— Bugun odamlar ongida tadbirkorlik 
tushunchasiga munosabat butkul oʻzgardi. 
Buning sababi esa, albatta, yurtimizda sohaga 
qaratilayotgan eʼtibor, yaratilayotgan imtiyoz 
va imkoniyatlardir. Bunday kunlar xayolimizga 
ham kelmagan, — deydi “Uchquduq issiq 
non” xususiy korxonasi rahbari Shukrullo 
Tilavov. — Uzoq yillik tadbirkor sifatida tan 
olib aytishim mumkin: avval tadbirkorlik qilish 
oson boʻlmagan. Bu ayrim hollarda jinoyat 
bilan tenglashtirilgan. Bunday faoliyat bilan 
shugʻullanganimizga boshqalardan uyalgan 
vaqtlarimiz ham boʻlgan. Ammo tirikchilikning 
aybi yoʻq. U davrlar boshqacha edi. Shunga 

mos ravishda boshqaruv idoralari xodimlarining 
ham tadbirkorga munosabati ijobiy emasdi. 
Misol uchun, bozorga biror mahsulot olib 
chiqsangiz, hujjatida kamchiligi borligi 
bahonasida “chayqovchi” degan tamgʻa bilan 
katta jarimaga yoki jinoiy javobgarlikka tortilar 
edingiz. Ayrim hollarda hujjatlar joyida boʻlsa 
ham bozor mutasaddilari yoki soliq xodimlari 
tadbirkorni xizmatkordek koʻrar, ehtiyoji va 
xarajatlarini ham uning zimmasiga yuklab 

qoʻyardi. Qolaversa, aholi manfaati uchun biror 
tashabbus bilan chiqqanlar “qora roʻyxat”ga 
kirib, loyihasi hayotga tatbiq etilmay qolib 
ketardi. Ishbilarmonlarning oʻzi ham, foydali 
takliflari ham inobatga olinmagan, qoʻllab-
quvvatlanmagan. Hozirgi avlod tadbirkorlariga 
shularni aytib bersak, tushdek yoki ertakdek 
tuyuladi. Bugun davr, dunyoqarash boshqacha. 
Hozir biz, tadbirkorlarga Prezidentimiz 
ishonyapti. Tashabbus va yangi loyihalarni 
amalga oshirish uchun barcha imkoniyatlarni 
yaratib, faoliyatimizga doir qator imtiyozlar 
beryapti.

Avvallari tadbirkorlik qilish ogʻir boʻlgan. 
Olis hududlarda esa buning deyarli imkoni yoʻq 
edi. Ayni vaqtda Uchquduq tumanida mingdan 
ziyod xususiy tadbirkorlik va kichik biznes 
vakili faoliyat yuritmoqda. Negaki har qanday 
davlatning iqtisodiy rivojlanishida aholining 
ish bilan bandligi juda muhim. Xalq ishli, 
daromad manbaiga ega boʻlsa, albatta, farovon 
turmush kechiradi. Bu borada kichik biznes 
va xususiy tadbirkorlik subyektlari yetakchi 
kuchga aylanmoqda. Berilayotgan imtiyoz va 
imkoniyatlardan unumli foydalanib, faoliyatini 
tobora rivojlantirayotgan tadbirkorlar safi yildan 
yilga kengaymoqda.

Hozir “Uchquduq issiq non” xususiy 
korxonasi rahbariman. Ushbu korxonani 
tashkil etganimizga 30 yildan oshdi. Yangi davr 
imkoniyatlari bilan faoliyatimizni yildan yilga 
rivojlantiryapmiz. Misol uchun, Rossiyadan 
non va non mahsulotlari ishlab chiqaradigan 
mini texnologiya olib kelib, ishga tushirdik. 
Oldin xorijdan zamonaviy texnologiya olib 

kelish davlat uchun ham, yirik korxonalar uchun 
ham muammo edi. Ayniqsa, valyuta boʻyicha 
yechib boʻlmas masalalar bor edi. Prezidentimiz 
valyuta konvertatsiyasini hal qilib berdi. Biror 
toʻsiq yoki muammo qolmadi. Davlatimiz 
rahbari har yili tadbirkorlar bilan muloqot qilib, 
muammolarni ijobiy yechib beryapti.

Mehnat oʻz eʼtirofini topsa, yanada qadrli 
boʻladi. Bugun tadbirkorlar samarali faoliyati 
uchun rahmat ham, ragʻbat ham olmoqda.

Tajriba yillar mobaynida 
toʻplanadi

Soʻnggi sakkiz yillikning tadrijiy 
taraqqiyotiga nazar solsak, birgina 
kambagʻallikka qarshi kurash yoʻnalishida 
katta tajriba toʻplanganini koʻramiz. Bu yoʻlda 
koʻplab xato va kamchiliklarga yoʻl qoʻyildi. 
Deylik, dastlab aholiga imtiyozli kredit asosida 
tarqatilgan chorva va parrandaning koʻpi nobud 
boʻldi yoki olgan odam uni bozorga chiqarib 
pullab yuborgan holatlar ham uchradi. Buni 
yurtdoshlarimizda tadbirkorlik koʻnikmasi 
shakllanmagani bilan izohlash mumkin.

Biroq bugun “Har bir oila — tadbirkor” dasturi 
doirasida imtiyozli kredit olib, kambagʻallikdan 
ish beruvchiga aylanayotgan oilalar kun sayin 
koʻpaymoqda. Bu esa boshqalarga har jihatdan 
namuna boʻlib, odamlarda “Mana, qilsa boʻlar 
ekan-ku!” degan ishonch uygʻotmoqda. Misol 
uchun, sayxunobodlik Inomjon Niyozov 20 sotix 
tomorqasida bogʻdorchilik, uzumchilik bilan 
shugʻullana boshlaganiga hali koʻp boʻlgani 
yoʻq. Bundan tashqari, u qovoqning eksportbop 
navini ham ekyapti.

— Ilgari tomorqamizni toʻldirib beda 
ekardik. Hozir 20 sotixning 4 sotixini bogʻ 
qildik. Bundan tashqari, 3 sotixda uzumzor 
barpo etdik, — deydi mirishkor. — Ayolim 
bilan yonimizdagi paxta tozalash korxonasida 
mavsumiy ishlaymiz. Ayni bahorda ish 
boshlangandan to kech kuzgacha boʻshmiz. Shu 
vaqtda dehqonchilik bilan shugʻullanyapmiz. 
Yaqin-yaqingacha dehqonchilik qilsak, xaridor 
topilmagan. Hozir esa shu urugʻni ekishni 
tavsiya qilganlar oʻzi mahsulotimizni sotib 
olmoqchi. Shundan xursandmiz.

Eng yuqori boshqaruvdan quyi 
tuzilmalargacha — tegishli barcha idora 
xodimlari bir paytlardagidek buyruq 
beruvchi emas, amalda xalq xizmatchisi 
ekanini anglab yetayotir. Bu demokratik, 
rivojlangan davlatlardagi zamonaviy boshqaruv 
tendensiyalaridan biridir.

2024-yilda kambagʻallikka qarshi kurash sifat 
jihatidan yangi bosqichga koʻtarildi. Jarayonda 
aholi turmush darajasi nisbatan past boʻlgan 
Sayxunobod, Uychi, Zarbdor va Gʻijduvon 
tumanlari tanlab olinib, kuchli ijtimoiy-iqtisodiy 
inqirozga tushib qolgan xonadonlar bilan 
toʻgʻridan toʻgʻri ishlash tizimi yoʻlga qoʻyildi. 
Bu esa qisqa muddatda samara bera boshladi. 
Hozir mazkur tumanlar tajribasi butun mamlakat 
miqyosida ommalashtirilmoqda.

Joriy yil yakunigacha “Sayxunobod tajribasi”, 
yaʼni iqtisodiy kompleks tashkilotlarining 
mahallaga tushib, xonadonbay ishlash tizimi 
asosida har bir mahalladagi xonadonlar uchun 
moliyaviy paket qilib berilmoqda. Bu orqali 495 
ming kishining bandligini taʼminlash koʻzda 
tutilmoqda.

“Uychi tajribasi”, yaʼni tadbirkorlar va 
biznes bilan shugʻullanish istagidagi aholi 
bilan manzilli ishlash tizimi asosida tuman 
hokimlari tadbirkorlar bilan, banklar esa 
mijozlari bilan muntazam uchrashib, ularga 
biznesini kengaytirishga koʻmaklashmoqda. Bu 
jarayonda tuman hokimi infratuzilma masalasi, 
bank masʼuli esa moliyaviy koʻmak masalasi 
bilan shugʻullanmoqda. Tadbirkorlar bilan 
manzilli ishlash orqali yil yakuniga qadar 670 
ming kishining bandligini taʼminlash maqsad 
qilingan.

Eng katta boyligimiz

Internetda “Oʻzbekiston xalqaro reytinglarda” 
deb qidiruv tugmasini bossangiz, reytinglarda 
mamlakatimiz pozitsiyasi yaxshilanayotganiga 
guvoh boʻlasiz. Aslida, buni yangi Oʻzbekiston 
davlatchiligi tarixida “Inson qadri uchun” 
tamoyili asosidagi islohotlarga xalqaro 
tashkilotlarning haqqoniy va xolis eʼtirofi 
sifatida qabul qilish mumkin.

Davlatning boyligi yer osti yoki yer usti 
boyliklari bilan emas, hamjihat, uddaburon 
va bir maqsadni koʻzlagan tadbirkor xalqi 
bilan oʻlchanadi. Zero, davlatimiz rahbari 
taʼkidlaganidek, “Bizning eng katta boyligimiz 
— koʻp millatli buyuk xalqimizdir”.

Boshlanishi 1-betda

Davlatimiz rahbari 18-noyabr kuni Oliy 
Majlis Qonunchilik palatasining birinchi majlisida 
“Aholimiz soni koʻpayib borayotgan hozirgi 
sharoitda oziq-ovqat xavfsizligini taʼminlash eng 
dolzarb vazifa boʻlib qoladi”, dedi.

Yurtimizda aholi soni har yili qariyb 1 
millionga koʻpaymoqda. Ammo tabiiy resurslar, 
xususan, yer va suv manbalari cheklangan. 
Bunday vaziyatda ichki bozor barqarorligini 
omilkorlik va hosildorlik orqali taʼminlash 
muhim.

Bugunning gapi

Prezidentimiz tashabbusi bilan 800 ming 
kishiga dehqonchilik qilish uchun 260 ming 
gektar yer boʻlib berilgan edi. Shuningdek, 
“Sayxunobod tajribasi” asosida tomorqalarda 
mahsulot yetishtirish qoʻllab-quvvatlanmoqda. 
Bu odamlarni, ayniqsa, yoshlarni ish oʻrni 
va daromad bilan taʼminlashda toʻgʻri yoʻl 
boʻlganini hayotning oʻzi koʻrsatdi. 

Qashqadaryo viloyati Gʻuzor tumani 
Dashtobod mahallasida yashovchi Akmal 
Xolmurodov yaqindagina ishsizlar safida edi. U 

mahalla yoshlar yetakchisi va faollarning undovi 
bilan auksiondan unumdor yer olganida dastlab 
dehqonchilikni uddalay olishiga koʻzi yetmagan.

— Tadbirkor huquqiy bilimli boʻlsa, 
muammolari oʻz-oʻzidan yengillashib boraverar 
ekan, — deydi suhbatdoshim. — Har gal yangi 

ish boshlamoqchi boʻlganimda maktabda dars 
bergan oʻqituvchim “Huquqiy biliming — 
yoʻlchiroq. Dadil qadam tashlashing uchun, 
albatta, Konstitutsiyamizdagi huquq va 
majburiyatlaringdan xabardor boʻlishing kerak”, 
degan edi. Ulgʻayganim sari bu soʻzlar oltinga 

teng ekanini anglab boryapman.
Taraqqiyotning hozirgi bosqichida 

mamlakatimiz yoshlarining siyosiy-huquqiy 
madaniyati va ijtimoiy ong darajasi oʻsib 
borayotir. 

— Toshkentdan pomidorning eng sara lodjayn 
urugʻini olib kelib issiqxonaga ekdim, — deydi 
yosh tadbirkor Akmal Xolmurodov. — Butun 
oilamiz bilan astoydil mehnat qildik. Qoʻshni 
qishloqdan ishchilar ham kelib koʻmaklashdi. 
Loladay qizargan pomidorlar koʻzimga shunday 
chiroyli koʻrindi... Baribir oʻz mehnatingiz bilan 
yetishtirgan hosil boshqacha boʻlarkan.

Yosh tadbirkor 1 gektar yerdan 80 million 
soʻm sof foyda oldi. Uning oʻrniga ekilgan 
sabzidan 15 million soʻm daromad olishni 
koʻzlamoqda. Kelgusi yili kirimni yanada 
koʻpaytirmoqchi. 

Davlatimiz rahbari shu yil 28-noyabrda 
meva-sabzavot yetishtirish, qayta ishlash 
va eksportini koʻpaytirish chora-tadbirlari 
yuzasidan videoselektor yigʻilishi oʻtkazgan edi. 
Akmal Xolmurodov televizor ovozini baland 
koʻtarib, bu muhim yigʻilishni oila aʼzolari 
bilan birga kuzatdi. Unda Prezidentimiz 650 
ming gektar maydondagi shaxsiy tomorqalar, 
koʻchalar boʻyi, dalalar cheti va kanallar 
atrofidan daraxt va oziq-ovqat ekinlari ekish 
uchun foydalanish mumkinligini taʼkidladi. 
Shuningdek, dala chetini samarali ishlatgan 
fermerlarga tadbirkorlar reytingida qoʻshimcha 
ball hisoblanishi, ichki fitosanitar sertifikati bir 
yil davomida bepul berilishi ham aytib oʻtildi. 
Fermerlarning yer soligʻini ikki yilga boʻlib 
toʻlashiga ruxsat etilgani esa yosh tadbirkorni 
juda quvontirdi.

— Huquqiy bilimli tadbirkor erkin 
insondir, — deydi yosh ishbilarmon Shohrux 
Burhonov. — Chunki u qaysi yoʻldan oson 
va dadil qadam tashlash mumkinligini yaxshi 
biladi. Tadbirkorlik erkinliklari kafolatiga 
oid bir qancha normalarning yangi tahrirdagi 
Konstitutsiyamizda aks ettirilgani bu 
boradagi keng qamrovli islohotlarning yanada 
chuqurlashishiga huquqiy yoʻl ochadi. 

Natija yaxshi boʻlsa, tadbirkorga yangi-
yangi gʻoyalar kelaveradi. Yosh tadbirkor 
Akmal Xolmurodov ham oʻzi yetishtirgan 
hosil choʻgʻini hisoblagani sayin yangi rejalari 
koʻpayib bormoqda.

— Mahallamizda ochilgan yangi bozorga 
qoʻshni viloyatlardan ham xaridorlar kelmoqda, 
— deydi u. — Bu menda mahsulot eksport qilish 
istagini uygʻotdi. Kelgusi yildan sabzavotlarni 
xorijga eksport qilmoqchiman. 

Eʼtibor va imkoniyat tadbirli insonni yanada 
ilhomlantiradi. Shahrisabz tumani hokimligi 
koʻmagida yosh tadbirkor Shohrux Burhonovga 
yoshlar tadbirkorlik va sanoat zonasidan 13 sotix 
yer hamda imtiyozli kredit ajratildi. Tadbirkor 
umumiy 2 milliard soʻm sarflab, zamonaviy 
mebel ishlab chiqarish loyihasini yoʻlga qoʻydi. 
Yosh tadbirkorning ushbu loyihasi tufayli 
tumandagi 12 nafar yosh ish bilan taʼminlandi.

Hayotsevar inson har qanday vaziyatda oʻz 
gʻoyalari uchun yoʻl topishga urinadi. Agar uni 
qoʻllaguvchi, suyaguvchi huquqiy asoslar va 
insonlar boʻlsa, nur ustiga nur! 

Muxtasar TOJIMAMATOVA,
“Yangi Oʻzbekiston” muxbiri

Yunus BOʻRONOV,
“Yangi Oʻzbekiston” muxbiri

JARAYON4

ISHBILARMONLIK 
XALQIMIZNING QONIDA BOR

HUQUQIY BILIM – YO‘LCHIROQ
“Hayotning har lahzasi goʻzal, 
umrning har dami gʻanimat”.
Har gal zamonamizning oʻtyurak tadbirkor yoshlari 
bilan suhbatlashganimda sevimli shoirimiz Anvar 
Obidjonning shu misralari yodimga tushadi. Umrning 
har damini gʻanimat bilib, hayotining har lahzasini goʻzal 
yashab oʻtishga urinayotgan yurtdoshlarimizga havas 
bilan qarayman. Ularga yaratib berilayotgan shart-
sharoitdan quvonaman. Chunki bunday imkoniyatlar aholi 
daromadini oshirishga xizmat qilyapti. Ayniqsa, tomorqada 
mahsulot yetishtirish tajribasi qoʻllab-quvvatlanayotgani 
ishsiz yigit-qizlarga oʻzgacha shijoat bagʻishlamoqda.

USHBU MAQOLANI QORAQALPOQ TILIDA HAM 
O‘QISH UCHUN QR-KODNI SKANER QILING!

Iqtisodchilarning taʼkidlashicha, Oʻzbekistonning JSTga aʼzo boʻlishi, avvalo, jahonning nihoyatda 

katta bozoriga ochiq yoʻl, degani. Shu vaqtgacha mahsulotlarimiz, asosan, Markaziy Osiyo davlatlariga 
chiqayotgan boʻlsa, endi dunyo davlatlariga kirib boradi.

2024-yil 21-dekabr, 259-son

Iqtisodchilar, tahlilchilardan tortib, 
yurtdoshlarimiz ham xalqaro tashkilotga aʼzo 
boʻlishga qaratilgan jarayonlarni kuzatib bor
yapti. Oldinda qolgan bir yarim yil ichida JSTning 
barcha talablarini bajarib, uning toʻlaqonli 
aʼzosiga aylanishimizga ishonmaganlar ham 
bor. Ammo joriy yil, ayniqsa, oxirgi oylardagi 
faol harakatlar Oʻzbekistonni JSTga aʼzo 
boʻlishga tobora yaqinlashtirayotgani eʼtirof 
etilmoqda. Natijaga boʻlgan ishonch yanada 
mustahkamlangan.

Katta bozorga yoʻl
Jahon savdo tashkilotining oʻrni va nufuzi 

dunyo iqtisodiyotida juda katta. Xalqaro 
tuzilmaga 1995-yil 1-yanvarda asos solingan 
boʻlsa-da, uning tarixi 1947-yilga borib taqaladi. 
Oʻshanda 20 dan ortiq davlat birgalikda tashkilot 
faoliyatini yoʻlga qoʻygan. 1995-yilga kelib, 
faoliyati yangilanib, Jahon savdo tashkiloti 
nomi bilan atala boshladi. Ayni paytda tuzilma 
166 davlatni birlashtiradi va bu sayyoramizdagi 
mavjud davlatlarning 97 foizi, degani. Qizigʻi, 
ularning orasida hanuzgacha Oʻzbekiston nomi 
yoʻq.

Bu deyarli 30 yillik tarix. Oʻzbekiston 
1994-yilda, yaʼni tashkilot tashkil boʻladi, deb 
aytilgandayoq unga aʼzolikka ariza bergan. 
Oradan 30 yil oʻtgan boʻlsa-da, hamon aʼzolar 
qatorida emasmiz. Mamlakatimiz tashkilotga 
kirishga eng koʻp vaqt sarflagan, rekord qoʻygan 
davlatlar qatorida. Buning koʻplab sabablari 
bor. Avvalo, 2005-yilda yurtimizning aʼzolikka 
boʻlgan harakatlari butunlay toʻxtatilib, muzlatib 
qoʻyilgan. Shavkat Mirziyoyev Prezidentlikka 
kelganidan keyin bu harakatlar 2018-yildan 
qayta boshlandi. 2020-yillardan ishlar yanada 
faollashib, mamlakatimiz iqtisodiy siyosatida 
xalqaro standartlarga moslashish jadallashdi. 
Chunki JSTga aʼzo boʻlish bir necha ariza 
va kichik islohotlar bilan bitadigan ish emas. 
Tashkilotning har bir davlati qoʻyadigan talablar, 
xalqaro bozorga moslashish shartlari, barcha 
uchun manfaatli huquqiy asoslar zarur. 

Koʻpchilik Oʻzbekistonning bunga tayyor 
ekanini kutmagan edi. Ammo yurtimiz Jahon 
savdo tashkilotining 2026-yilda Kamerunda 
boʻlib oʻtadigan 14-vazirlar konferensiyasigacha 
tashkilotga aʼzo boʻlishni reja qilgan. Bu 
yoʻlda davlatimiz rahbarining qatʼiy irodasi 
bilan haqiqiy maʼnodagi amaliy islohotlar 
kechmoqda. Prezidentimizning joriy yil 
3-iyundagi “Bozor islohotlarini yanada 
jadallashtirish va Oʻzbekiston Respublikasi 
milliy qonunchiligini Jahon savdo tashkiloti 
bitimlariga muvofiqlashtirish boʻyicha 
navbatdagi chora-tadbirlar toʻgʻrisida”gi farmoni 
esa shu paytgacha JSTga aʼzo boʻlish yoʻlidagi 

Mazkur markazlar hududida investitsiya jalb 
qilgan holda mehmonxonalar, oilaviy mehmon 
uylari, xizmat koʻrsatish majmualari va dam 
olish maskanlari qurish uchun tadbirkorlarga 
boʻsh yer uchastkalari 10 yil muddatga teng 
ulushda boʻlib toʻlash sharti bilan beriladi.

Surxon vohasi haqida gap ketganda, yaqin-
yaqingacha odamlar xayoliga uch tomondan uch 
davlat bilan chegaradosh, biroq bu mamlakatlar 
bilan aytarli aloqasi, bordi-keldi munosabati 
yoʻq bir hudud kelardi. Bugun esa voha tom 
maʼnoda mamlakatimizni qator mintaqalar bilan 

2024-yil: islohotlar sarhisobi

Iroda TOSHMATOVA,
“Yangi Oʻzbekiston” muxbiri

qadamlarning eng kattasi va salmoqlisi boʻldi. 
Mazkur hujjat oʻzbek xalqi va isteʼmolchilar 
uchun juda koʻp tenglik berishni nazarda tutadi. 
Shu vaqtgacha yurtimiz hayotida JSTga aʼzolik 
yoʻlida bu qadar katta oʻzgarish boʻlmagani 
iqtisodchilar tomonidan ham eʼtirof etiladi.

— Jahon savdo tashkiloti davlatlararo koʻp 
tomonlama savdo tizimini muvofiqlashtirib 
turuvchi nufuzli xalqaro tuzilma, — deydi 
iqtisodiyot fanlari doktori Elmurod Hoshimov. 
— Unga aʼzolik Oʻzbekistonning iqtisodiy 
salohiyatini oshirish va global iqtisodiyotdagi 
ishtiroki uchun katta imkoniyatlar yaratadi. 
Jumladan, milliy mahsulotlarni xalqaro 
bozorlarga kiritish, savdo hajmini koʻpaytirish, 
chet el sarmoyalarini jalb qilish osonlashadi. 
Mamlakatda iqtisodiy islohotlarni yanada 
jadallashtirishga ragʻbat paydo boʻladi. Xalqaro 
tashkilotga aʼzolik iqtisodiy jihatdan oʻsib 
borayotgan Oʻzbekiston uchun chuqur oʻylangan 
va uzoq muddatli manfaatlarni koʻzlovchi qaror 
boʻlib, milliy iqtisodiyotni liberallashtirish 
va globallashuv jarayonining muhim qismi 
hisoblanadi. 

JST talablariga uygʻunlashish jarayonidagi 
iqtisodiy islohotlar nafaqat eksport hajmini 
oshirish, balki aholi turmush darajasini 
yaxshilashga ham xizmat qildi. Bu islohotlarning 
muhim qismi esa qonuniy asoslarni yaratishdan 
boshlanadi. Shu bois, JST talablariga javob 
beradigan milliy qonunchilik bazasini yangilash, 

xalqaro savdo qoidalariga muvofiqlashtirish, 
bojxona va savdo tartibotlarini xalqaro 
standartlarga moslashtirish ishlari jadal. 
Jarayonda 24 ta yangi normativ-huquqiy hujjat 
qabul qilinib, 40 ta mavjud hujjat qayta koʻrib 
chiqildi. JSTning “milliy rejim” tamoyiliga 
muvofiq, mahalliy va xorijiy tadbirkorlar uchun 
teng imkoniyatlar yaratilmoqda. 

Tadbirkorlik subyektlari va intellektual mulk 
huquqlari uchun davlat roʻyxatidan oʻtkazishda 
mahalliy va xorijiy shaxslar uchun bir xil davlat 
bojlari joriy qilindi. Bundan tashqari, Adliya 
vazirligida milliy qonunchilikni JST bitimlariga 
uygʻunlashtirish boʻyicha maxsus boshqarma 
tashkil etilganidan buyon 700 dan ortiq 
qonunchilik hujjati loyihalari JST qoidalariga 
muvofiqligi jihatidan ekspertizadan oʻtkazildi.

Qoʻyilgan talablarni birdaniga bajarish oson 
emas, jarayon bosqichma-bosqich davom etadi. 

Shunga qaramay, 2024-yil yurtimizda JSTga 
qoʻshilish yoʻlidagi ishlarning eng samarali 
va faollashgan davri boʻldi, deb ayta olamiz. 
Birgina bojxona va savdo tartibotlarini xalqaro 
standartlarga muvofiqlashtirishda sezilarli 
qadamlar qoʻyilgani, eksportyorlar uchun soliq 
imtiyozlari va moliyaviy koʻmak dasturlari 
kengaytirilgani haqida uzoq gapirish mumkin. 

Jumladan, yangi bozorlarga kirish 
boʻyicha qator davlatlar bilan savdo 
kelishuvlari imzolanib, eksport jarayonlarini 
avtomatlashtirish orqali xalqaro bozorlarga 
chiqish vaqti qisqartirildi. JST talablariga 
muvofiq, ichki bozorni modernizatsiya qilish 
jarayonida 340 ta yangi milliy standart qabul 
qilindi. Sanitariya va fitosanitariya choralarini 
joriy qilish orqali qishloq xoʻjaligi mahsulotlari 
sifati yaxshilandi. Bularning hisobiga joriy 

yil Oʻzbekiston JSTga aʼzo boʻlish boʻyicha 
sezilarli natijalarga erishdi. 

Halol va adolatli oʻyin
Natijalarni xalqaro ekspertlar, tashkilotga 

aʼzo davlatlar ham eʼtirof etyapti. Buni oʻzaro 
uchrashuvlar, muzokaralar davomida kuzatib 
boryapmiz. Gap shundaki, JSTga aʼzo boʻlishda 
ishchi guruh yigʻilishlari juda muhim sanaladi. 
Bu kabi yigʻilishlarda xalqaro tashkilotning 166 
aʼzosi Oʻzbekiston vakillarini savolga tutadi. 
Masalan, Qozogʻiston 20 ta, Rossiya 30 ta 
muzokaralar yigʻilishidan soʻng JST aʼzoligiga 
qabul qilingan. 

Oʻzbekistonning Tashkilotga aʼzolik 
yoʻlidagi soʻnggi uch ishchi guruh yigʻilishlari 
ikki yil davomida, yaʼni 2022-yil iyun, 2023-
yil mart hamda noyabr oyida boʻlgan boʻlsa, 
2024-yilda oʻtkazilgan ikkita yigʻilish anchagina 
tez amalga oshganini koʻrish mumkin. Bu 
hukumat JSTga aʼzo boʻlishni tezlatishga 
urinayotganidan dalolat. Shunga qaramay, 
joriy yilning kuz oylariga qadar xalqimiz, hatto 
iqtisodchilar ham yurtimizning bu boradagi 
maqsadiga erishishi, qolgan oz fursatda koʻplab 
davlatlar bilan muzokaralarni yakunlashiga 
ishonmayotgan edi. Ammo oxirgi ikki oyda 
jarayonlar birdaniga tezlashib, koʻpchilikni 
shoshirib qoʻydi. Mamlakatimiz tashkilotga 
aʼzo bir necha davlat bilan muzokaralarni 
muvaffaqiyatli yakunlashga erishdi. Ularning 
orasida JSTning eng yirik aʼzolari — AQSH va 
Xitoy ham bor.

Avvaliga shu yilning 4-noyabr kuni 
Oʻzbekiston AQSH bilan Jahon savdo 
tashkilotiga aʼzo boʻlish boʻyicha muzokaralarni 
yakunlagani xabar qilindi. Rasmiy Vashington 
bilan tashkilotga aʼzolikni qoʻllab-quvvatlash 
boʻyicha ikki tomonlama muhokamalar 14 oy 
davom etgan. Nihoyat ishonch bildirilib, AQSH 
Oʻzbekistonga bu masalada yordam koʻrsatgan 
yigirma birinchi davlatga aylandi. Shu yilning 

19-dekabrida esa AQSH Oʻzbekiston bilan 
JSTga aʼzo boʻlish yoʻlidagi ikki tomonlama 
bozorga kirish muzokaralari yakunlaganini 
rasman eʼlon qildi. 

Noyabr oyining soʻnggi kunlarida Xitoy bilan 
ham ikki tomonlama muzokaralarni yakunlashga 
erishdik. “Yil yakuni Oʻzbekistonning Jahon 
savdo tashkilotiga aʼzoligi boʻyicha juda 
mazmunli boʻlmoqda — ikkita eng yirik 
global savdo egalari — AQSH va Xitoy bilan 
muzokaralar yakunlandi. 22 ta mamlakat bilan 
muzokaralar tugadi, koʻp qolmadi!” deya bu 
haqda maʼlum qildi Oʻzbekiston Prezidentining 
Jahon savdo tashkiloti masalalari boʻyicha 
maxsus vakili Azizbek Oʻrunov. 

Oradan hech qancha oʻtmay, shu yil dekabr 
oyi boshida Filippin ham Oʻzbekistonni 
qoʻllab-quvvatladi va oxirgi ikki oy ichida 
muzokaralarni yakunlagan toʻrtta davlatdan 
biriga aylandi. Bir necha kun oʻtib, Oʻzbekiston 
Jahon savdo tashkilotiga aʼzo boʻlish boʻyicha 
yana ikki davlat — Pokiston va Tailand bilan 
ikki tomonlama muzokaralarni yakunladi. 

 — 2024-yil chindan Oʻzbekistonning 
Jahon savdo tashkilotiga aʼzo boʻlishi yoʻlidagi 
eng samarali yillardan biri boʻldi, — deydi 
iqtisodiyot fanlari doktori, professor Valijon 
Toʻraqulov. — Buni amaliy harakatlar ham, 
erishilayotgan natijalar ham koʻrsatib turibdi. 
Muzokaralar faolligidagi oʻsish yaqqol 
koʻzga tashlanyapti. Masalan, 2018-yilda 
mamlakatimizning JSTga aʼzo boʻlishiga 
qayta start berilgan boʻlsa, oradan ikki yil 
oʻtibgina, yaʼni 2020-yildan ishchi guruh 
uchrashuvlari rasman boshlangandi. Chunki 
ishchi guruh uchrashuvlari Jahon savdo 
tashkilotining Jenevadagi ofisida oʻtkaziladi 
va istalgan vaqtda tashkil qilinavermaydi. 
Biror muhim asos boʻlgandagina ishchi guruh 
aʼzolari toʻplanadi. Ana endi joriy yilgi holatga 
eʼtibor qarataylik — 2024-yilning oʻzida 
Oʻzbekiston JST doirasidagi ikkita ishchi guruh 
uchrashuvini oʻtkazishga ulgurdi. Bunday holat 

jahon tajribasida kamdan kam kuzatiladi. Boisi, 
odatda ishchi guruh uchrashuvlari bir yoki ikki 
yilda bir marta oʻtkaziladi. Demak, Oʻzbekiston 
tomoni shu yilda 8- va 9-uchrashuvlarini 
oʻtkazishga erishgani tashkilotga aʼzolikka 
boʻlgan qadamlarning yanada tezlashganini 
anglatadi. 

Ikkinchisi davlatimiz rahbarining shu yil 
3-iyundagi farmoni bilan yurtimizdagi monopol 
tashkilotlarni yoʻqotishga qaratilgan katta 
qadamlar boʻldi. Qator monopolistlarning bir 
necha oʻn yillar amal qilgan va avvalgi davrdan 
qolgan, keyinchalik yangi davrda kuchaygan 
qator eksklyuziv vakolat va huquqlari 
bosqichma-bosqich bekor boʻlyapti, yaʼni 
alohida huquqlar ulardan olib qoʻyilmoqda. 
Chunki JSTga aʼzo boʻlishning asosiy 
shartlaridan biri iqtisodiyotda barchaga teng 
sharoit yaratish hisoblanadi. “Yoki hammaga 
bir xil preferensiyalar ber, yoki hech kimga 
berma, hamma halol oʻynasin”, degan aqidaga 
amal qilinadi.

Yil davomida uchinchi koʻzga koʻringan 
jihat bu, albatta, davlatlar bilan muzokaralarni 
yakunlash masalasi. Oʻzbekiston 33 ta aʼzo 
davlat bilan ikki tomonlama muzokaralar 
oʻtkazayotgan edi, hozir shularning yarmidan 
koʻpi bilan muzokaralarni yakunladi. Bu juda 
katta natija. Shu yilning oʻzida eng asosiy 
davlatlar boʻlgan AQSH va Xitoy bilan 
muzokaralarni tugatdik, qolgan davlatlar ham 
kelishuvga erishyapti. Qoidaga koʻra, JSTga 
aʼzolik uchun ikki xildagi — ikki va koʻp 
tomonlama muzokaralar oʻtkaziladi. Ayni paytda 
davom etayotgan ikki tomonlama kelishuvlar 
tugagach, koʻp tomonlama muzokaralarga 
oʻtiladi. U nisbatan oson kechadigan jarayon. 
Chunki unga qadar asosiy savdo sheriklar bilan 
shartnomalar imzolangan boʻladi. Tashkilotga 
aʼzo davlatlar vazirlarining 2026-yilda boʻlib 
oʻtadigan uchrashuvi dekabrdan mart oyiga 
koʻchirilgani vaqtni yanada qisqartirdi. Shu 
jihatdan Oʻzbekistonning JSTga aʼzoligi 
yoʻlidagi soʻnggi oylardagi faol harakatlarini 
samarali deb baholash mumkin. 2026-yilda 
Jahon savdo tashkiloti aʼzosiga aylanishimizga 
ishonchimiz baland.

Jahon savdo tashkiloti — juda katta 
bozor, 166 davlat bilan oʻzaro savdo aloqalari 
xususiy sektor uchun haqiqiy raqobat maydoni 
hisoblanadi. Tashkilotga aʼzolik har qanday 
davlat iqtisodiyotida ozmi-koʻpmi oʻsishni 
taʼminlaydi. Bu borada yetarlicha tahlillar, 
hisob-kitoblar qilingan. Jahon banki vakillari 
Oʻzbekistonning JSTga aʼzo boʻlganidan keyin 
kutilayotgan muhim iqtisodiy imkoniyatlari 
borasida qator fikrlar bildirdi. Xususan, 
ularning hisob-kitoblariga koʻra, tashkilotga 
aʼzo boʻlganimizdan soʻng 5-7 yil ichida 
mamlakatimiz yalpi ichki mahsuloti qoʻshimcha 
17 foiz oʻsishi mumkin. Xizmatlar sohasi bu 
oʻsishning asosiy omillaridan biri sifatida qayd 
etilgan.

Iqt isodchi larning taʼkidlashicha, 
Oʻzbekistonning JSTga aʼzo boʻlishi, avvalo, 
jahonning nihoyatda katta bozoriga ochiq yoʻl, 
degani. Shu vaqtgacha mahsulotlarimiz, asosan, 
Markaziy Osiyo davlatlariga chiqayotgan 
boʻlsa, endi dunyo davlatlariga kirib boradi. 
Ammo JSTga aʼzo boʻlishning oʻz talablari 
ham bor va ulardan eng muhimi savdodagi 
erkinlikdir. Qolaversa, dunyo davlatlariga 
ochilish, iqtisodiyotda davlat ulushini 
sezilarli kamaytirish, monopoliyaga chek 
qoʻyish va hokazo. Mazkur talablar mamlakat 
iqtisodiyotining bozor iqtisodiyoti tamoyillariga 
oʻtishini taqozo etadi. Bu degani, davlatning 
iqtisodiyotga aralashuvi cheklanishi kerak. 
Maqsad esa xalqaro standartlarga moslashishga 
qaratilgan. Shularga tayyor boʻlgan davlatlargina 
tashkilot talablarini bajara oladi.

Aslida, bu tadbirkorlikni yanada rivojlantirish 
uchun ham katta imkoniyat. Monopollar soyasida 
qolayotgan korxonalar egalarining yelkasiga 
oftob tegadi. Qanday biznes boʻlishidan qatʼi 
nazar, erkin va ochiq, hamma uchun teng bozor 
maydonida raqobatga kirishadi. Mana shu 
jihat koʻpchilikni qoʻrqitayotgan, oʻylantirib 
qoʻyayotgan boʻlsa ajabmas. 

Maqolani qiziq bir maʼlumot bilan 
yakunlamoqchiman. Koʻplab davlatlar, hatto 
Xitoyda ham Jahon savdo tashkilotiga kirishda 
ikkilanishlar, qoʻrquv boʻlgan. Ammo bugungi 
kunga kelib, u dunyoning eng rivojlangan 
davlatlari orasida yetakchilar qatorida. Yer 
yuzida Xitoy brendlari kirib bormagan davlat 
qolmagan boʻlsa kerak. Har holda jahonning 97 
foiz mamlakati JST aʼzosi ekani haqida yuqorida 
taʼkidlagan edik. 

SURXONDARYOGA SAYYOHLAR TASHRIFI KO‘PAYMOQDA

bogʻlovchi asosiy tranzit yoʻlaklaridan birining 
chorrahasiga, xalqaro sayyohlik va savdo 
markaziga aylanib borayotir.

Surxondaryo viloyati turizmning barcha 
yoʻnalishlarida yuqori imkoniyatga ega. Shu 
sababli viloyatga keluvchi sayyohlar soni 
yil sayin ortib bormoqda. Tahlillarga koʻra, 
2022-yilda vohaga 147 ming xorijlik sayyoh 
kelgan. 2023-yil yakuniga qadar bu raqam qariyb 
4 barobar oshib, 570 mingni, 2024-yilning 9 oyi 
davomida esa 500 mingga yaqinni tashkil qilgan. 
Joriy yilda viloyatning sayyohlik xizmatidan 

foydasini 30 million dollarga yetkazish maqsad 
qilingan.

Buyuk ipak yoʻli chorrahasida joylashgan 
Surxon vohasi Zarautsoy, Sopollitepa kabi 
bir qancha qadimiy obidalari, Boysuntogʻ 
tizmasidagi ajib tilsimli Xoʻjamayxona, 
Omonxona nomli shifobaxsh buloqlari, 
Sangardakdagi fusunkor sharsharasi va boshqa 
koʻplab moddiy hamda nomoddiy boyliklari 
bilan hamisha sayyohlar diqqat markazida 
boʻlgan.

— “Omonxona” ziyoratgohi keyingi yillarda 
sihatgoh sifatida ham qayta yuz ochyapti. 
Buning natijasida nafaqat mamlakatimiz, balki 
qoʻshni davlatlardan ham keladiganlar soni ortib 

boryapti. Masalan, bu yilning oʻzida 300 mingga 
yaqin sayyoh kelgan. Sangardak qishlogʻida esa 
500 ming sayyoh dam olgan. Qaror doirasidagi 
ishlar bajarilishi mehmonlar sonining bir necha 
barobar ortishiga sabab boʻladi, — deydi 
Surxondaryo viloyati hokimligi kotibiyati 
mudiri Akromjon Xalilov.

2024-yil yanvaridan dekabr oyiga qadar 
viloyatga 2 million 284 ming mahalliy say
yoh kelgan. Davlatimiz rahbarining mazkur 
qarori bilan viloyatning turizm imkoniyati 
yanada kengayadi. Endi Boysun tumani 
hududidagi umumiy maydoni 220,5 gektar 
boʻlgan yer uchastkasida “Omonxona” turistik 
markazi, Sariosiyo tumani hududidagi umumiy 

maydoni 615 gektar boʻlgan yer uchastkasida 
“Sangardak” turistik markazi, Jarqoʻrgʻon 
tumani Obihayot mahallasidagi “Oqtepa” suv 
omborining qirgʻoq boʻyi hududidagi 110 gektar 
yer uchastkasida “Obihayot” turistik markazi, 
“Omonxona”, “Sangardak” va “Obihayot” 
turistik markazlarini rivojlantirish va boshqarish 
uchun davlat muassasasi shaklida Surxondaryo 
viloyatida turizm infratuzilmasini rivojlantirish 
va boshqarish direksiyasi tashkil etiladi.

Markazlarni qurish uchun bu hududlar 
tanlangani bejiz emas. Sababi viloyatga keluvchi 
mahalliy va xorijlik sayyohlar eng koʻp tanlagan 
va borgan manzillar aynan shu hududlarda.

— Qaror bilan “Omonxona”, “Sangardak” 
va “Obihayot” turistik markazlarini rivojlantirish 
va boshqarish uchun davlat muassasasi shaklida 
viloyatda turizm infratuzilmasini rivojlantirish va 
boshqarish direksiyasi tashkil qilinmoqda, — deydi  
Surxondaryo viloyati hokimligi master rejalar ishlab 
chiqish va amalga oshirish boʻyicha loyiha ofisi 
rahbari Matyoqub Boymurodov. — Direksiya ayni 
yoʻnalishda ishlarni yoʻlga qoʻyish, tadbirkorlarni 
jalb etish, infratuzilma shakllantirish, boʻsh yer 
uchastkalarini ajratish, turizm markazlarini milliy va 
zamonaviy arxitektura asosida bunyod etishda tizim 
vazifasini oʻtaydi.

Surxondaryo viloyatida 600 dan ziyod 
madaniy meros va turizm obyekti bor. Shu bois, 
davlatimiz rahbari oʻtgan yili vohaga tashrifi 

chogʻida hududda 2,5 ming oʻringa ega 53 
tagina mehmonxona borligi va ularning ham 
yarmi Termiz shahrida joylashganini taʼkidlab, 
sayyohlar oqimini 3 barobar oshirish uchun 
tadbirkorlarga mehmonxona qurishi uchun 
subsidiya ajratish haqida tegishli vazifalarni 
belgilab bergan edi. Yil avvalidan buyon viloyatda 
yana 5 ta mehmonxona, 6 ta xostel va 25 ta oilaviy 
mehmon uyi ish boshladi. Qaror esa bu ishlarni 
yangi bosqichga koʻtarishga xizmat qiladi.

— Davlat subsidiyasi asosida markazlarning 
infratuzilmasini yaratish maqsadida 40 dan 
ortiq tadbirkor qoʻllab-quvvatlanadi. 64 ta 
mehmonxona bunyod qilinadi. Yana 8 ta 
turizm loyihasi amalga oshiriladi. Natijada 
kelgusida 900 ming xorijlik, 2,5 million 
mahalliy sayyohning vohaga tashrifi uchun 
sharoit yaratiladi, — deydi Surxondaryo 
viloyati hokimligi turizm, sport, madaniyat, 
madaniy meros va ommaviy kommunikatsiyalar 
masalalari boʻyicha kotibiyati mudiri Akromjon 
Xalilov. — Qaror bilan tashkil qilinadigan 
markazlar Surxondaryoda turizm xizmati 
hajmini oshirish, sayyohlar uchun jozibador 
manzil yaratish, qolaversa, iqtisodiy oʻsish 
koʻrsatkichlari ortishida muhim asos boʻladi.

Sarvar TOʻRAYEV,
“Yangi Oʻzbekiston” muxbiri

Boshlanishi 1-betda

Poyoniga yetayotgan yil 
O‘zbekiston uchun  JSTga a’zolik 

yo‘lida muhim qadam bo‘ldi 

DUNYONING  ENG  YIRIK  

Prezidentimizning 
“Surxondaryo 
viloyatining 
togʻli-rekreatsion 
hududlarida turizm 
infratuzilmasini 
yaxshilash hamda 
zamonaviy xizmat 
koʻrsatish va turizm 
obyektlarini barpo 
etish chora-tadbirlari 
toʻgʻrisida”gi qaroriga 
binoan vohaning Boysun, 
Sariosiyo va Jarqoʻrgʻon 
tumanlarida zamonaviy 
turistik markazlar 
tashkil etiladi.

Q
ar

or
 v

a 
ijr

o

JST talablariga muvofiq, ichki bozorni 

modernizatsiya qilish jarayonida 340 ta yangi milliy 

standart qabul qilindi. Sanitariya va fitosanitariya 

choralarini joriy qilish orqali qishloq xoʻjaligi 

mahsulotlari sifati yaxshilandi. Bularning hisobiga 

joriy yil Oʻzbekiston JSTga aʼzo boʻlish boʻyicha 

sezilarli natijalarga erishdi.

Xalqaro tashkilotga aʼzolik iqtisodiy 

jihatdan oʻsib borayotgan Oʻzbekiston 

uchun chuqur oʻylangan va uzoq 

muddatli manfaatlarni koʻzlovchi qaror 

boʻlib, milliy iqtisodiyotni liberallashtirish 

va globallashuv jarayonining muhim 

qismi hisoblanadi.

SAVDO  MAYDONI

tashkilot javobgar. 

Biz agar turmush tarzini qanchalik toʻgʻri yurita olsak — toʻgʻri ovqatlansak, 
jismoniy faol, zararli odatlardan xoli, gigiyena qoidalariga rioya qilsak, kun tartibimizni toʻgʻri 

tashkil qila olsak, salomatligimizni shuncha asragan boʻlamiz.

Qoʻqon davlat pedagogika institutining 
jismoniy tarbiya fakultetida 42 yil sport 
murabbiyi boʻlib ishladim. Hozir Oʻzbekiston 
davlat jismoniy tarbiya va sport universitetining 
Fargʻona filialida yengil atletika boʻyicha 
murabbiyman. Asosiy mashgʻulotim uzoq 
masofaga yugurish. AQSHda bu sport turi 
boʻyicha oʻtkazilgan marafonda uch marotaba 
ishtirok etib, yuqori oʻrinlarni egalladim. 
Turkiya, Birlashgan Arab Amirliklari, Gruziya, 
Polsha, Ruminiya kabi 20 dan ortiq davlatda 
boʻlib oʻtgan musobaqalarda muvaffaqiyatli 
qatnashdim. Joriy yilning may oyida Ozarbayjon 
poytaxti Boku shahrida tashkil etilgan Haydar 
Aliyev xotirasiga bagʻishlangan marafonda ham 
gʻolib boʻldim. 

Toshkent, Fargʻona, Samarqand va boshqa 
shaharlarimizda oʻtkazilgan bellashuvlarda 
faol ishtirok etib kelyapman. 10-20 kilometr 
masofaga yuguraman. Ustozim Hamroqul 
Rafiyev 85 yoshda. U men bilan birga yugurish 
marafonlarida qatnashadi. Hindistonlik doʻstim 
Fuji Singh hozir 100 yoshda. U soʻnggi yillarda 
7-marta uzoqqa yugurish marafonida ishtirok 
etgani meni ruhlantiradi. 

Yugurish inson salomatligida katta 
ahamiyatga ega. Semizlik, qandli diabet, 
qon tomirlaridagi tromblarning oldini oladi. 
Dorixonaga yugurmay, masofaga yugurish 
kerak. Shunda salomatligingizdan shikoyatingiz 
boʻlmaydi. Men 71 yoshdaman. Ammo 
oʻzimni nari borsa 40-50 yoshdek his qilaman. 
Kunni badantarbiya bilan boshlayman. Keyin 

Eng qulay mashg‘ulot Dori-darmonga 
ishim tushmaydi

Salomatligimiz 
turmush tarzimizga bog‘liq

Inson salomatligi unda nafaqat kasallik yoki 
jismoniy nuqsonlar yoʻqligi, balki ruhiy 
xotirjamligi, salomatligini yaxshilash va muhofaza 
qilishga qaratilgan chora-tadbirlar bilan ham 
oʻlchanadi. Mamlakatimizda aholi salomatligini 
muhofazalash, sogʻlom turmush tarzini qoʻllab-
quvvatlash va jismoniy faolligini oshirishga katta 
eʼtibor qaratilmoqda. 

Atrofga nazar solsak,  90 yoshga yetganda 
ham hayotiy faol, kuch-quvvatga toʻla 
odamlarni uchratamiz. Uzoq umr koʻrishning 
siri nimada deb oʻylaymiz? Ularning hayot 
tarzini oʻrganganimizda uzoq va sogʻlom hayot 
kechirishning siri tizimli jismoniy yuklamalar 
va faol hayot tarzi hamrohi ekaniga guvoh 
boʻlganmiz. Bu qaysi yoshda boʻlishdan qatʼi 
nazar,  jismoniy tarbiya bilan shugʻullanish 
zarurligini koʻrsatadi. Qon aylanishi, organ va 
toʻqimalarda metabolizm yaxshilanishi siri ham 
shunda. Insonning hayot tarzi va salomatlik 
miqdoriga qarab jismoniy yuklamalar individual 
tanlanadi. Jismoniy holatni saqlash, jismoniy 
tarbiya bilan shugʻullanish, kundalik davolash 
badantarbiyasi, sogʻlomlashtirish guruhlariga 
qatnash, piyoda yurish tavsiya etiladi. 

Nima uchun jismoniy mashqlar bajarish 
kerak? Eng muhim sabab — hayot sifatini 
oshirish. Badantarbiya stresslarni bartaraf 
etib, organizm holatini yaxshilaydi, hayot 
davomiyligini uzaytiradi. Tana vaznini nazorat 
qilishning eng foydali usuli ham jismoniy tarbiya 
bilan mashgʻullikdir. Ayniqsa, bu 50 yoshdan 
soʻng juda muhim ahamiyatga ega.

Soʻnggi yillardagi tadqiqotlar natijasiga 
koʻra, jismoniy mashqlar arterial qon bosimini 
tushirishga ham xizmat qiladi. Qonda qand 
miqdorini kamaytiradi. Bu diabetga duchor 
boʻlgan bemorlar uchun juda muhim. 

Organizm murakkab tuzilgan. Bir necha 
trillion hujayradan iborat. Ularni ertalabdan 
kislorod bilan toʻyintirish kerak. Shu bois, 
ertalabki badantarbiya juda muhim. Bu orqali 
hujayralarning kislorod bilan taʼminlanishi 
ortadi. Agar odam ertalab badantarbiya qilmasa, 

Sogʻlom turmush tarzi asosi hisoblangan 
toʻgʻri ovqatlanish insonning salomatligi, 
uzoq umr koʻrishi, samarali mehnat qilishi 
uchun asosiy omildir. Ovqatlanish ratsional, 
muvofiqlashgan, har bir insonning yoshi, jinsi, 
kasb faoliyati, ayniqsa, salomatligi holatiga mos 
boʻlishi kerak.

Toʻgʻri ovqatlanish oilalarda tibbiy 
madaniyat darajasiga chiqishi zarur. Tartibli 
ovqatlanish insonning tibbiy madaniyati, oʻz 
salomatligiga boʻlgan masʼuliyatini bildiradi. 
Turli kasalliklardan xoli boʻlish, mehnatga 
layoqatli va eng asosiysi, oila daromadini 
dori-darmonga emas, turli madaniy tadbirlar, 
sayohatlar, oiladagi xotirjamlik va ruhan-maʼnan 
oʻsishimizni taʼminlaydigan boshqa narsalarga 
sarflashimiz mumkin. Agar biz jismonan nofaol 
boʻlsak, notoʻgʻri ovqatlansak, zararli odatlarga 
berilsak,  mehnat qobiliyatimiz keskin pasayib 
ketadi va topgan pulimiz koʻproq dori-darmonga 
ishlatiladi. 

Sogʻlom va toʻgʻri ovqatlanish katta 
yoshdagilar uchun juda muhim. Yoshlar 
uchun kamida 3 mahal ovqatlanish yetarli 
boʻlishi mumkin. Chunki aksariyat hollarda 
ularda harakatchanlik va faollik tufayli hazm 
jarayonida muammo boʻlmaydi. Lekin yoshi 
kattalarda moddalar almashinuvi, organizmning 
ferment ishlab chiqarish va hazm qilish jarayoni 
ancha sekinlashgani tufayli toʻgʻri ovqatlanish 
tamoyillariga qatʼiy rioya etishi shart. Katta 
yoshdagi insonlar kuniga besh-olti mahal, 
yaʼni  kichik porsiyalardan tez-tez  ovqatlanishi 
maqsadga muvofiq. Oson hazm boʻladigan 
ozuqa moddalari, vitaminlar, minerallarga boy 
mahsulotlar tanovuli quvvat beradi.

Qattiq qovurilgan yogʻli goʻshtni bugʻda 
dimlab pishirilgan yoki qaynatilgan  yogʻsiz 
goʻsht mahsulotlari bilan almashtirish zarur, 
har kuni meva va sabzavot, dukkaklilar, 
yorma isteʼmol qilish odat tusiga kirishi kerak. 
Ratsionda sut mahsulotlari boʻlishi tobora 
kamayib borayotgan kalsiy miqdorini toʻldiradi. 
Kechki ovqatni uxlashdan ikki soat oldin 
yeyish foydadan xoli emas. Ertalabki nonushta 
kaloriyasiga qarab kun davomida qabul qiladigan 
ovqatning 30 foizini tashkil etishi kerak. Ikkinchi 
nonushta 10 foiz, tushlik 40 foiz, kechki ovqat 
atigi 20 foizni tashkil qilishi maqsadga muvofiq. 
Kechki ovqat juda yengil, yogʻ va uglevodlardan 
xoli boʻlsa, hazmi oson kechadi. 

Asosiy ovqatlar orasida “tolma choy” 
boʻlishi, bu vaqtda, asosan, meva va sabzavot, 
ulardan tayyorlangan salatlar isteʼmol qilish 
tavsiya etiladi. Eng asosiysi, kun davomida 
yetarli miqdorda suyuqlik ichish qon quyulib 
ketishi va turli kasalliklarga moyillikning 
oldini oladi, faqat bunda  suyuqliklarning har 

Velosiped minish shunchaki havas edi. 
Bora-bora sevimli mashgʻulotimizga aylandi. 
Esimda, bir gal bizda velomarafon uyushtirish 
tashabbusi uygʻondi. Mahallamizdagi 20 chogʻli 
velosipedchi bilan jamoa tuzdik. Bayramona 
bezatilgan velosipedlarda vatanimiz bayrogʻini 
hilpiratgancha Qoʻshtepadan Qoʻqonga yoʻl 
oldik. Ortga yana shuncha yoʻlni bosib oʻtish 
bizni ruhlantirdi. Shundan soʻng velosport 
bilan shugʻullanishni kanda qilmadik. Safimiz 
kengayib bordi. Yoʻllarda avtomobil harakatiga 
xalal bermaslik uchun guruhlarga boʻlinib 
shugʻullana boshladik. Bir guruhda 15-17 
velosipedchi haftasiga 150 kilometrgacha yoʻl 
bosamiz.

Kim guruhga aʼzo boʻlaman desa, shifokor 
koʻrigidan oʻtib kel, deyman. Sogʻligʻidan 
shikoyati boʻlmasa, hech qanaqa roʻyxatda 
turmasa, tibbiy koʻrikdan oʻtib kelsagina, jamoa 
aʼzoligiga qabul qilamiz. Eng kattamiz 

82 yosh, men 77 yoshdaman. Qolganlar ham 
tengqurlar. Velosiped minish bizga hech qanday 
ogʻirlik qilmaydi. Aksincha, uzoq umr koʻrish 
uchun foydali mashgʻulot. U bilan muntazam 
shugʻullanish koni foyda.  

Velosport bilan shugʻullana boshlaganimda 
97 kilo tosh bosardim. Hozir vaznim 77-
78 kilo. Guruhimizda koʻpchilik menga 
oʻxshab vazn tashladi. Velosport moʻtadil 
mashgʻulotlar sirasiga kiradi. Shu bois, vazn 
tashlash oson va yengil. Sport ishtahani, 
uyquni yaxshilaydi, bardam, tetik qiladi. Ilgari 
oʻrnimdan turib, qayta oʻtirishim qiyin edi. 
Hozir 15 sotix bogʻimga oʻzim qarayman. 
Daraxtlarning tagini chopaman, uzumlarni 
xomtok qilaman, ortiqcha shoxlarni kesaman. 
Bogʻning yonida qoʻshimcha tomorqamiz ham 
bor. Unga pomidor, bodring, kartoshka, sabzi 

Shuhrat IRGASHEV, 
Oʻzbekiston valeologlar 
assotsiatsiyasi raisi, 
tibbiyot fanlari doktori, professor

koʻz nuri pasaya boshlaydi, bosh ogʻrigʻi, lanjlik 
kuzatilishi mumkin. Organizm toʻliq kislorod 
bilan taʼminlansa, insonni yaxshi kayfiyat tark 
etmaydi.

Yurish — eng qulay mashgʻulot. Barcha 
yoshdagilar uchun foydali, maxsus tayyorgarlik 
yoki asbob-uskuna talab etmaydi. Bir kunda 
30-40 daqiqa jadallik bilan yurish tavsiya 
etiladi. Uzoq muddatli sayrlarda yurish jadalligi 
charchatmasligi va yurish tezligi soatiga oʻrtacha 
4-4,5 kilometrdan koʻp boʻlmasligi kerak.

Hamma narsada meʼyor kerakligini 
unutmaylik. Barcha sport mashgʻulotlarini 
kichik masofalardan boshlash kerak. Yurish 
tezligini birdaniga oshirish yaramaydi, lekin 
masofa va tezlikni asta-sekin oshirib borish  
davomida 1 soat ichida 4-5 kilometr yoʻl bosib 
oʻtish maqsadga muvofiq.

Uzoq umr koʻrish va “sifatli qariyalik” 
koʻpincha irsiyatga bogʻliq, biroq 55 foiz holatda 
buni insonning hayot tarzi belgilaydi. Shuning 
uchun biz hayotimiz davomida salomatligimizga 
qanchalik masʼuliyatli munosabatda boʻlsak, 
umr sifati va yillar samaradorligi shunchalik 
yuqori boʻladi.

Karimjon HAKIMOV, 
pensioner

kabi mavsumiy sabzavot va koʻkatlar ekamiz. 
Ularga ham oʻzim qarayman. 

Oramizda ilgari nafasi siqadigan, yuragi 
bezovta boʻladiganlar bor edi. Hozir ularning 
ahvoli ijobiy tomonga oʻzgargan. Velosport 
barcha tizimlar faoliyatini yaxshilaydi, turli 
kasalliklarning oldini oladi.  Shifokorlarning 
aytishicha, bu sport turi chidamlilik va 
oʻpka faoliyatini oshiradi. Yosh oʻtgan 
sari kuzatiladigan koʻz kasalliklariga 
uchrash ehtimolini kamaytiradi. Qolaversa, 
yashil tabiatga, havoning tozaligiga zarar 
yetkazmaydi.

Velomarafondan soʻng uyga kelsam, 
koʻnglim ravshan tortadi. Oʻtgan davrda 
marafon orqali Qoraqalpogʻiston, Samarqand, 
Buxoro, Qirgʻizistonning bir nechta shaharlariga 
bordik. Uzoq yoʻl ogʻirlik qilmaydi, toliqib 
qolmaymiz. Kelgusida Qashqadaryo va 
Surxondaryoga velomarafon uyushtirish, shu 
bilan birga, tabarruk qadamjolarni ziyorat qilish 
rejamizda bor. 

Barno ODILOVA,
Sogʻliqni saqlash vazirligi boshqarma 
boshligʻi oʻrinbosari

bir isteʼmoli 100-150 millilitrdan oshmasligi 
kerak. Suyuqliklar nafaqat achchiqqina choy, 
balki iliq toza suv, meva-sabzavot qoqilaridan 
tayyorlangan kompot va damlamalar boʻlishi 
mumkin. Tarkibida yogʻ, uglevod koʻp boʻlgan 
mahsulotlar, xususan, gazlangan, shirin 
mahsulotlarni cheklash zarur.

Katta yoshdagilar turli sport toʻgaraklariga 
borolmasligi yoki yuqori jadallikdagi jismoniy 
mashqlarni bajara olmasligi mumkin. Lekin bu 
ular harakatsiz qolishi kerak, degani emas. Ular 
uy ishlarida koʻmaklashishi, yengil harakatlar 
qilishi foydali. Oila aʼzolari, farzandlari aslo 
ularning koʻmagidan bosh tortmasligi, monelik 
qilmasligi kerak. Juda ogʻir boʻlmagan va 
oila aʼzolari bilan hamkorlikda bajarilgan 
mehnat ularning ruhiy-jismonan salomatligiga 
hissa qoʻshish barobarida oilada birdamlikni 
taʼminlab beradi. Shu orqali ularda qon 
aylanish yaxshilanadi, quvvat oshadi, kayfiyat 
koʻtariladi. 

Bu harakatlar esa bugungi kunda 
Oʻzbekistonda qayd etilayotgan erta oʻlim 
sabablarining 78 foizi tashkil etayotgan 
yuqumli boʻlmagan kasalliklar profilaktikasi va 
ularga qarshi kurash masalalarining qanchalar 
muhimligini anglatadi. Yaʼni biz sogʻlom 
turmush tarziga erishish orqali katta yoshdagi 
aholi orasida qandli diabet, semizlik, onkologik 
kasalliklar, yuqori qon bosimi va uning asorati 
tufayli yuzaga keladigan infarkt, insultning 
oldini olgan boʻlamiz. Jahon sogʻliqni saqlash 
tashkiloti salomatlikni belgilovchi omillarni 
quyidagicha tasniflaydi: inson salomatligining 
10-15 foizi ekologiya, 10-15 foizi genetika, 10-12 
foizi tibbiyot tizimi darajasi, qolgan 55-60 foizi 
esa turmush tarziga bogʻliq. Bundan koʻrinib 
turibdiki, biz agar turmush tarzini qanchalik 
toʻgʻri yurita olsak — toʻgʻri ovqatlansak, 
jismoniy faol, zararli odatlardan xoli, gigiyena 
qoidalariga rioya qilsak, kun tartibimizni toʻgʻri 
tashkil qila olsak, salomatligimizni shuncha 
asragan boʻlamiz. Salomatligimiz oʻz qoʻlimizda 
ekanini teran anglagan holda, sogʻlom turmush 
tarzi har birimiz va barchamizning tanlovimiz 
boʻlishi kerak.

Sahifani “Yangi Oʻzbekiston” muxbiri 
Risolat MADIYEVA tayyorladi.

velosipedda Qoʻqon davlat oʻrmon xoʻjaligi 
tomon 30 kilometr yuraman. Velosipedni 
oʻsha yerda qoldirib, 10 kilometr masofaga 
yuguraman. Bu odat tusiga kirgan. Sport menga 
tetiklik, sogʻlomlik, yaxshi kayfiyat ulashadi. 
Dori-darmonga ishim tushmaydi. 

Bugun menga havas qilib sport bilan 
shugʻullanuvchilar safi kengayib bormoqda. 
Shogirdlar tarbiyalayapman. Ular nufuzli 
musobaqalarda muvaffaqiyatli ishtirok etyapti.

Yugurganda inson aʼzolari baravar ishlaydi. 
Tomirlarda qon yuguradi. Bu sport turida 
ortiqcha anjom talab etilmaydi. Yengil sport 
kiyimida avtomobillardan xoliroq joyda yugurib 
ketilaveradi. Men barcha yurtdoshlarimizga sport 
bilan, ayniqsa, yugurish bilan shugʻullanishni 
tavsiya etgan boʻlardim. Yuguring, umringiz 
uzoq boʻladi! 

Ilyosjon NIYOZOV, 
sport murabbiyi

insonni jismoniy va ruhiy sog‘lom 
qiladi, umrini uzaytiradi 

Statistika agentligi maʼlumotlariga koʻra, 
2023-yilda mamlakatimizda doimiy aholining 
oʻrtacha umr koʻrish davomiyligi 74,7 yoshni 
tashkil etdi. Bu koʻrsatkich 2022-yilda 73,8 
yosh boʻlgani koʻrilayotgan chora-tadbirlar 
samarasidan darak beradi.  

Davlatimiz rahbari joriy yil 21-may 
kuni Sogʻliqni saqlash loyihalari markazi 
tomonidan amalga oshirilayotgan ishlar 
va yangi takliflar taqdimoti bilan tanishar 
ekan, jamiyatda sogʻlom turmush tarzini 
keng yoyish orqali kasalliklarning oldini 
olish, odamlarda oʻz salomatligiga 
masʼuliyat hissini kuchaytirish hamisha 

muhimligini  taʼkidladi .  Darhaqiqat , 
sogʻlom turmush tarzi salomatlikning 
asosiy omilidir.

Biz yurtdoshlarimizning mavzuga oid fikr-
mulohazalari bilan qiziqdik.

Velosport orqali sog‘lig‘i 
tiklanganlar ko‘p

USHBU MAQOLANI QORAQALPOQ TILIDA HAM 
O‘QISH UCHUN QR-KODNI SKANER QILING!

YURISH, YUGURISH VA 
TO‘G‘RI OVQATLANISH

SOG‘LOM TURMUSH 
SAHIFASI

YANGI O‘ZBEKISTON


